
ᐊᑭᓕᕐᓱᐃᕙᒃᑐᑦ ᐊᖏᕈᑎᖏᑦ − ᖃᐅᔨᓴᐅᑎᙳᐊᓄᑦ  

 

ᐃᒪᐃᒻᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐆᒻᒪᖅᑯᓯᐅᖅᐸᖕᒪᑕ ᓯᐊᒻᒪᒃᐸᒃᖢᓂᔾᔪᒡᓗ ᓇᖕᒥᓂᖃᖅᑎᐅᓪᓗᑎᒡᓗ 
ᓯᐊᒻᒪᒃᑐᕆᑎᓂ ᐱᔨᑦᑎᕋᖅᑐᑦ ᐊᑭᓕᕐᓱᐃᕙᒃᑐᑦ ᐱᖁᑎᖏᓐᓂ; 

ᐃᒪᐃᒻᒪᓪᓗ ᐊᑭᓕᕐᓱᐃᕙᒃᑐᑦ ᓇᖕᒥᓂᖃᕐᒪᑕ ᐊᐅᓚᑦᑎᓪᓗᑎᒡᓘᓐᓃᑦ ᐊᐅᓚᑦᑎᔪᒪᓪᓗᑎᒡᓘᓐᓃᑦ ᐊᑭᓕᕐᓱᐃᕙᒃᑐᑦ 
ᐱᖁᑎᖏᓐᓂᑦ  ᐆᒻᒪᖅᑯᓯᐅᒃᑲᓐᓂᕈᓐᓇᕐᑐᒥ ᓄᑭᓪᓚᐅᓯᐅᒃᑲᓐᓂᕈᓐᓇᖅᑐᒥᒡᓘᓐᓃᑦ; 

ᐃᒪᐃᒻᒪᓪᓗ ᐊᑭᓕᕐᓱᐃᕙᒃᑐᑦ ᑲᓱᖅᓯᒪᒍᓂ ᑲᓱᕈᒪᒍᓂᓘᓐᓃᑦ ᐊᑭᓕᕐᓱᐃᕙᒃᑐᑦ ᐃᖁᑎᖏᓐᓂᑦ ᖁᓪᓕᒃᑯᑦ 
ᓯᐊᒻᒪᒃᓯᕆᔾᔪᑎᖏᓐᓄᑦ ᑖᒃᑯᐊᓗ ᖁᓪᓕᒃᑯᑦ ᑲᓱᖅᓯᓗᑎᒃ ᐊᖏᕐᓗᑎᒃᓘᓐᓃᑦ ᑲᓱᖅᓯᓂᐊᕐᓗᑎᒃ ᐊᑭᓕᕐᓱᐃᕙᒃᑐᑦ ᐱᖁᑎᖏᑦ 
ᖁᓪᓕᒃᑯᑦ ᓯᐊᒻᒪᒃᓯᕆᔾᔪᑎᖏᓐᓄᑦ ᐊᑐᓕᖅᑎᓪᓗᒋᓪᓗ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᓄᑦ; 

ᐃᒪᐃᒻᒪᓪᓗ ᖁᓪᓕᒃᑯᑦ ᕿᒥᕐᕈᐊᕌᓂᒃᓯᒪᓪᓗᑎᒃ ᓈᒻᒪᒋᓪᓗᓂᔾᔪᒃᓗ ᐊᑭᓕᕐᓱᐃᕙᒃᑐᑦ ᐱᓇᔫᑎᖏᑦ ᑲᓱᖅᑕᐅᓂᖕᒧᑦ 
ᐃᓚᒃᓴᖏᓐᓂᒡᓗ ᓇᒃᓯᐅᑎᔭᐅᕌᓂᒃᓯᒪᑐᐃᓐᓇᕆᐊᓖᑦ ᖁᓪᓗᒃᑯᓐᓄᑦ; ᐊᒻᒪᓗ 

ᐃᒪᐃᒻᒪᓪᓗ ᖁᓪᓕᒃᑯᑦ ᐊᖏᖕᒪᑕ ᑐᓂᓯᒋᐊᒃᓴᖅ, ᑖᓐᓇᓗ ᐊᑭᓕᖅᓱᐃᕙᒃᑐᖅ ᐊᖏᖅᖢᓂ ᐱᓂᐊᕐᓗᓂᐅᒃ, 
ᑎᑎᕋᖅᑕᐅᓗᓂ  ᐊᐅᓚᔪᓐᓇᐅᑎᓕᕆᓂᖕᓄᑦ ᐱᓕᕆᐊᒃᓴᓄᑦ. 

ᑕᐃᒪᐃᒻᒪᓕ ᒫᓐᓇ ᐃᓱᒪᒋᓪᓗᒋᑦ ᑭᔪᓰᓐᓇᖅᑐᑦ, ᑕᒪᐃᓐᓅᒃ ᐊᖏᐅᑏᑦ, ᐊᖏᕈᑏᑦ, ᐊᑐᕆᐊᓖᑦ ᒪᓕᒋᐊᓖᓪᓗ ᐆᒪ 
ᐃᓗᐊᓃᑦᑐᑦ, ᑎᒥᐅᔫᒃ, ᒪᓕᒐᑎᒍᑦ ᑲᑎᑦᑑᒃ, ᐊᖏᖅᐴᒃ ᐅᑯᓄᖓ: 

1. ᑐᑭᖏᑦ 

ᐊᖏᕈᑎ ᐱᔾᔪᑎᒋᓪᓗᒍ: 

ᐊᖏᖅᑕᐅᓯᒪᔪᑦ ᐊᑭᓕᖅᓱᐃᕙᒃᑐᓄᑦ ᐱᖁᑎ:  ᑐᑭᖃᖅᑐᖅ ᐱᖁᑎᑦ ᓇᓗᓇᐃᒃᑯᑦᑎᖅᓯᒪᔪᒃ CSA−ᒥᒃ 

ᐊᑭᓕᖅᑐᐃᔨ:  ᑐᑭᖃᖅᑐᖅ ᑭᓇᑐᐃᓐᓇᖅ, ᐱᓕᕆᖃᑎᒌᖑᔫᒃ, ᑎᒥᐅᔪᑦ, ᐊᓯᖏᓪᓘᓐᓃᑦ ᑎᒥᐅᔪᑦ, ᑭᒃᑯᓕᒫᓄᑦ 
ᐃᓛᒃᑰᖅᑐᓪᓘᓐᓃᑦ, ᓯᐊᒻᒪᒃᑎᕆᓂᖕᒧᑦ ᐱᔨᑦᑎᕋᖅᑕᐅᔾᔪᑎᑖᖅᑐᑦ ᓄᑭᓪᓚᐅᓯᐊᓲᖅ ᐊᑭᓕᕐᓱᐃᔨᐅᓪᓗᓂᓗ ᖁᓪᓕᒃᑯᓐᓄᑦ 
ᐆᒻᒪᖅᑯᑎᖃᖃᑦᑕᖕᓂᐊᖕᓂᖕᒥᓄᑦ. ᐊᑐᕈᓂ, ᐊᑕᐅᓯᖅ ᐃᓚᓕᐅᔾᔨᕗᒃ ᒪᕐᕉᖕᓂᒃ. 

ᐊᑭᓕᖅᓱᐃᔨᐅᑉ ᐱᖁᑎᖓ:  ᐃᓚᖃᖅᑐᖅ ᑭᓱᑐᐃᓐᓇᓂᑦ ᑕᒪᐃᓐᓂᒡᓗ ᐊᑭᓕᖅᓱᐃᕙᒃᑑᑉ ᐆᒻᒪᖅᑯᑖᓂ/ᓄᑭᓪᓚᐅᑎᓄᑦ 
ᐱᖁᑎᖏᓐᓂᑦ ᐃᓂᐊᓃᑦᑐᒥᑦ ᐃᒡᓗᖁᑎᐊᓂᒡᓘᓐᓃᑦ ᐆᒻᒪᖅᑯᓯᐅᖅᕕᑦ ᓄᑭᓪᓚᐅᓯᐅᕐᕕᒃ ᐃᓚᐅᓪᓗᑎᒃ, ᑭᒡᓕᖃᕋᓂ, 
ᓯᕿᓂᖕᒧᑦ ᐆᒻᒪᖅᑯᓯᐅᕈᑎᑦ, ᐊᐅᓚᐅᑎᑦ, ᐆᒃᑐᕋᐅᑎᑦ, ᓇᕿᑦᑕᐅᑎᑦ, ᐃᓛᒃᑰᖅᑐᑦ ᓴᐳᔾᔨᔾᔪᑎᓪᓘᓐᓃᑦ, ᑭᒡᓗᖕᒧᐊᕈᑎᑦ, 
ᖃᐅᔨᓴᕈᑎᑦ ᐅᐊᔭᓪᓗ. 

ᓇᑲᑦᑎᓂᖅ:  ᑐᑭᖃᖅᑐᖅ ᓇᑲᑕᖅ, ᖃᒥᑕᑦ ᑭᑭᑕᕐᓘᓐᓃᑦ ᐊᑭᓕᕐᓱᐃᕙᒃᑐᑦ ᐱᖁᑎᖏᓐᓂᑦ ᖁᓪᓕᒃᑯᑦ 
ᓯᐊᒻᒪᒃᑎᕆᕝᕕᐊᓂᑦ. 

ᓯᐊᒻᒪᒃᑎᕆᕝᕕᒃ:  ᑐᑭᖃᖅᑐᖅ ᐊᐅᓚᓐᓂᐅᔪᑦ ᓯᐊᒻᒪᒃᑕᐅᓂᖏᑦ ᐆᒻᒪᖅᑯᑎᑦ, ᐃᓚᐅᓪᓗᑎᒃ ᓴᓇᒪᓂᖏᑦ, ᐱᖁᑎᑦ, 
ᐱᖁᑎᒋᔭᑦ ᐊᓯᖏᓪᓘᓐᓃᑦ ᐊᑐᖅᑕᑦ ᑖᒃᓱᒧᖓ. ᓯᐊᒻᒪᒃᑎᕆᔾᔪᑎᑦ ᐃᓚᖃᖅᑐᖅ ᓯᐊᒻᒪᒃᑎᕆᕝᕕᓪᓗᐊᑕᖕᒥᑦ ᓯᐊᒻᒪᒃᑎᕆᓲᖅ 
ᐆᒻᒪᖅᑯᑎᓂᑦ ᐊᒥᓱᓄ ᐊᑭᓕᕐᓱᐃᕙᒃᑐᓄᑦ ᑲᓱᖅᓯᒪᔪᓄᓪᓗ ᐱᖁᑎ ᐊᑐᖅᑕᑦ ᑲᓱᕈᑕᐅᓪᓗᑎᒃ ᐊᑭᓕᕐᓱᐃᕙᒃᑐᓄᑦ 
ᓯᐊᒻᒪᒃᑎᕆᕝᕕᓪᓗᐊᑕᖕᒧᑦ. 

ᐊᑭᓕᕐᓱᐃᔨᐅᔪᓐᓇᖅᑐᖅ:  ᑐᑭᖃᖅᑐᖅ ᐊᑭᓕᕐᓱᐃᔨ ᐆᒻᒪᖅᑯᓯᐅᕈᓐᓇᖅᑐᖅ ᐊᓄᕇᓐᓇᒥᑦ, ᐃᒪᐅᑉ 
ᐊᒃᐸᕐᐹᓪᓕᖕᓂᖓᓂᑦ, ᓯᕿᓂᖕᒥᑦ, ᓄᓇᒥᙶᖅᑐᓂᑦ ᐆᒪᔪᓂᖔᖅᑐᓂᒡᓗ ᐊᑐᒐᒃᓴᓂᑦ ᑭᓱᑐᐃᓐᓇᓂᒡᓘᓐᓃᑦ 
ᐊᑭᓕᕐᓱᐃᔨᐅᑉ ᓇᖕᒥᓂᖅ ᐊᑐᒐᒃᓴᖓᓂᑦ; 

ᖃᐅᔨᓴᐅᑎᙳᐊᑦ:  ᑐᑭᖃᖅᑐᖅ ᖃᐅᔨᓴᖕᓂᖅ ᐊᔾᔨᒌᙱᓐᓂᐅᔪᓂᑦ ᓄᑭᓪᓚᐅᑎᓂᑦ/ᐆᒻᒪᖅᑯᑎᓂᑦ 
ᐊᑭᓕᕐᓱᐃᕙᒃᑐᒥᙶᖅᑐᖅ ᐅᑎᕐᑎᑕᑦ ᖁᓪᓕᒃᑯᑦ ᓯᐊᒻᒪᒃᑎᕆᔾᔪᑖᓄᑦ. ᖃᐅᔨᓴᐅᑎᙳᐊᑦ ᖃᐅᔨᓴᓲᑦ ᐊᑐᕐᑕᑦ ᐆᒻᒪᖅᑯᑎᑦ 
ᐊᑭᓕᕐᓱᐃᔨᒧᑦ ᑕᒡᕗᖓ ᐆᒻᒪᖅᑯᓯᐊᖑᔪᖅ ᐊᑭᓕᕐᓱᐃᔨᒧᑦ "ᑲᑎᓕᒫᓕᖅᖢᒍ" ᐊᑭᓕᕐᓱᐃᔨᐅᑉ ᐊᑭᓕᒐᒃᓴᖓ 
ᐋᖅᑭᒃᑕᐅᓕᖅᖢᓂ. ᐊᒥᐊᒃᑯᐊ ᐆᖅᒪᒃᑯᓯᐊᓄᑦ ᓯᕗᒧᐊᒃᑕᐅᓲᑦ ᐊᕐᕌᒎᑉ ᐃᓱᐊᓄᑦ (ᒫᑦᓯ 31) ᖃᖓᑐᐃᓐᓇᖅ ᐊᕐᕌᒍᒥᑦ 
ᐋᖅᑭᒋᐊᕈᑕᐅᓂᐊᕐᓗᓂ ᓯᕗᓂᑦᑎᓐᓂᑦ ᐆᖅᒪᖅᑯᑎᑦ ᐊᑭᖏᓐᓄᑦ. ᑕᖅᑭᑦ 12 ᐃᓱᐊᓂᑦ, ᐊᒥᐊᒃᑯᒋᔭᑦ ᐊᑭᓕᕐᓯᐅᔨᐅᑉ 
ᐊᑭᓕᕐᓱᐃᕝᕕᐊᓂ 0−ᖑᖅᑎᑕᐅᓲᖅ. 

ᐊᓯᖏᑦ ᐊᖏᕈᑕᐅᓯᒪᔪᑦ ᑎᑎᖅᑲᑦ: ᑐᑭᖃᖅᑐᑦ ᐊᑐᖅᑐᑦ ᓄᓇᕗᒻᒥᑦ ᑲᓇᑕᒥᓪᓗ ᒪᓕᒐᐃᑦ, ᐊᑐᐊᒐᑦ, 
ᐊᑐᖅᑕᐅᔭᕆᐊᓖᑦ, ᐱᓇᔫᑎᑦ ᑎᑎᕌᓂᒃᓯᒪᔪᑦ, ᐊᖏᕈᑎᒃᑲᓐᓃᑦ, ᑎᓕᐅᕆᔾᔪᑏᑦ ᖁᓪᓕᒃᑯᓐᓄᑦ ᓄᓇᕗᑦ ᒐᕙᒪᒃᑯᖏᓐᓂᑦ 
ᓴᖅᑭᔮᖅᑎᑦᑎᔪᑦ ᖃᓄᖅ ᖁᓪᓕᒃᑯᑦ ᐊᐅᓚᓇᔭᖕᒪᖔᖏᓐᓂᑦ, ᐆᒻᒪᖅᑯᓯᐅᖕᓂᖏᓐᓂᑦ, ᓯᐊᒻᒪᒃᑎᕆᓂᖏᓐᓂᑦ 
ᖃᓄᐃᓕᐅᐸᖕᒪᖔᖏᓐᓂᒡᓗ ᐊᑭᓕᕐᓱᐃᕙᒃᑐᓄᑦ ᐱᓗᐊᖅᑐᒥᑦ ᐃᓱᒪᒋᓪᓗᒋᑦ ᐊᑐᓕᖅᑎᑕᐅᓂᖏᑦ ᖃᐅᔨᓴᐅᑎᙳᐊᓄᑦ 
ᐱᓕᕆᐊᒃᓴᑦ ᐃᓚᐅᓪᓗᑎᒃ, ᑭᒡᓕᖃᕋᓂ, ᒪᓕᒃᑕᐅᔭᕆᐊᓖᑦ ᖁᓪᓕᒃᑯᑦ ᐱᖁᔭᖓᓂᑦ, ᐆᒻᒪᖅᑯᑎᑦ ᐊᑭᖏᓐᓂᑦ ᕿᒥᕐᕈᓂᖕᒧᑦ 
ᐱᖁᔭᑦ, ᐊᓯᖏᓐᓂᒡᓘᓐᓃᑦ ᒪᓕᒋᐊᓖᑦ ᐃᓗᐊᓃᑦᑐᑦ ᖁᓪᓕᒃᑯᑦ ᑲᓱᖅᓯᒪᓂᖕᒧᑦ ᒪᓕᒋᐊᓕᖏᓐᓂᑦ, ᖁᓪᓕᒃᑯᑦ 
ᑐᙵᓂᖏᓐᓄᑦ ᐱᓕᕆᖃᑎᒌᖕᓂᖕᒧᓪᓗ ᐊᑐᖅᑕᐅᔭᕆᐊᓖᑦ, ᖁᓪᓕᒃᑯᓪᓗ ᐊᑐᕆᐊᒧᓕᖏᑦ ᒪᓕᒋᐊᓕᖏᑦᑕᓗ 
ᐱᔨᑦᑎᕋᖅᑕᐅᓂᖕᒧᑦ (ᑖᒃᑯᐊ ᑎᑎᖅᑲᐃᑦ ᐊᓯᖅᑕᐅᖃᑦᑕᑐᐃᓐᓇᕆᐊᖃᖕᒪᑕ ᖃᖓᑐᐃᓐᓇᖅ. 

ᐱᓕᕆᖃᑎᒌᑦ:  ᑐᑭᖃᖅᑐᖅ ᖁᓪᓕᒃᑯᑦ ᐊᑭᓕᕐᓱᐃᕙᒃᑐᓪᓗ ᐊᑭᓕᕐᓱᐃᕙᒃᑐᐃᓪᓘᓐᓃᑦ, ᐊᑕᐅᓯᐅᙱᑉᐸᑕ. 

ᖁᓪᓕᖅ:  ᑐᑭᖃᖅᑐᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑭᖑᕝᕕᐅᑎᔨᖏᓪᓘᓐᓃᑦ. 

ᕿᒥᕐᕈᓂᕐᒧᑦ ᑲᑎᒪᔩᑦ:  ᑐᑭᖃᖅᑐᖅ ᐆᒻᒪᖅᑯᑎᑦ ᐊᑭᖏᓐᓂᑦ ᕿᒥᕐᕈᓂᖕᒧᑦ ᑲᑎᒪᔨᑦ (ᑭᖑᕝᕕᐅᑎᔨᖏᓪᓘᓐᓃᑦ), ᑎᒥᐅᔪᑦ 
ᑲᒪᒋᔭᒃᓴᓖᑦ ᐊᖏᖅᓯᓂᖕᓂᑦ ᐆᒻᒪᖅᑯᑎᑦ ᐊᑭᖏᓐᓂᑦ ᓄᓇᕗᒻᒥᑦ. 

2. ᐱᔾᔪᑖ 

ᐱᔾᔪᑕᐅᓪᓗᐊᖅᑐ ᐆᒧᖓ ᐊᖏᕈᑎᒧᑦ ᐊᑭᓕᕐᓱᐃᔨᐅᔪᓐᓇᖅᑐᑦ ᖁᓪᓕᒃᑯᓐᓄᑦ ᐊᐅᓚᑦᑐᓐᓇᖁᓪᓗᒋᑦ ᑲᒪᒋᓗᓂᔾᔪᒡᓗ 
ᐊᑭᓕᕐᓱᐃᔨᑦ ᐱᖁᑎᖏᑦ ᐊᑐᒃᑲᓐᓂᕈᓐᓇᖅᑐᓂᑦ ᐆᒻᒪᖅᑯᓯᐅᕈᓐᓇᖁᓪᓗ/ᓄᑭᓪᓚᐅᓯᐅᕈᓐᓇᖁᓪᓗᒍ ᑲᓱᕐᓗᓂᓗ ᖃᓪᓕᒃᑯᑦ 
ᓯᐊᒻᒪᒃᑎᕆᕝᕕᐊᓄᑦ, ᐊᐃᑉᐸᖔᖓᓄᑦ, ᐊᑦᑕᖕᓇᙱᒃᑯᑦ ᓈᒻᒪᒃᑐᒃᑯᓪᓗ. ᐊᒻᒪᓗᑦᑕᐅᖅ, ᐊᑭᓕᕐᓱᐃᕙᒃᑐᖅ ᑲᓱᕐᓯᒪᓂᖓ 
ᐊᑦᑕᖕᓇᕈᑕᐅᙱᓪᓗᓂ ᐅᓗᕆᐊᓇᕈᑕᐅᙱᓪᓗᓂᓗ ᐊᑑᑎᖓᓂ ᐊᑦᑕᖕᓇᖅᑕᐃᓕᒪᓂᖏᑦ ᖁᓪᓕᒃᑯᑦ 
ᐆᒻᒪᖅᑯᓯᐅᖕᓂᖏᓐᓂᑦ ᓯᐊᒻᒪᒃᑎᕆᔾᔪᑎᖏᓐᓂᒡᓗ, ᐊᑦᑕᖕᓇᖅᑐᒦᑦᑕᐃᓕᒪᓂᖏᓪᓗ ᐃᖅᑲᓇᐃᔭᖅᑎᑦ, ᐊᓯᖏ 
ᐊᑭᓕᕐᓱᐃᕙᒃᑐᑦ ᐃᓚᒋᔭᓪᓗ ᑭᒃᑯᓕᒫᓄᑦ.  

3. ᓂᐅᕕᐊᒃᓴᖃᕆᐊᖃᙱᓐᓂᖅ ᐆᒻᒪᖅᑯᑎᓂᑦ 

ᓇᓗᓈᕿᔪᖃᖁᓇᒍ, ᐅᓇ ᐊᖏᕈᑎ ᐊᑐᕐᑕᐅᔾᔮᙱᓚᖅ ᖃᓄᑐᐃᓐᓇᖅ ᐱᔪᓐᓇᕐᑎᑦᑎᙱᓪᓗᓂ ᐊᑭᓕᕐᓱᐃᔨᒥᑦ 
ᓂᐅᕕᐊᒃᓴᖃᕆᐊᒃᓴᖅ ᐱᔪᓐᓇᕐᑎᑦᑎᓗᓂ/ᓂᐅᕕᐊᒃᓴᐅᒃᑲᓐᓂᖕᓂᖓ ᐆᒻᒪᖅᑯᑎᑦ, ᐱᔨᑦᑎᕋᐅᑎᑦ ᐱᖁᑎᖏᓐᓂᒡᓘᓐᓃᑦ 
ᐱᔭᐅᓯᒪᔪᑦ ᖁᓪᓕᒃᑯᓐᓂᑦ ᐆᒻᒪᖅᑯᑎᓕᐊᓪᓘᓐᓃᑦ ᐊᑭᓕᐅᕐᓱᐃᔨᐅᑉ. 

4. ᐱᓇᔫᑎ 

ᐅᓇ ᐊᖏᕈᑎ ᖁᓪᓕᒃᑯᓪᓗ ᖃᐅᔨᓴᕈᑎᓕᕆᔾᔪᑎᒧᑦ ᐱᓕᕆᐊᒃᓴᖏᑦ ᐊᑐᕐᑕᐅᓂᐊᖅᐳᑦ ᒥᑭᔪᓄ 
ᐊᑐᖅᑕᐅᒃᑲᓐᓂᕈᓐᓇᖅᑐᓄᑦ ᑲᑎᖦᖢᒋᑦ ᓴᓇᔪᓐᓇᖅᑐᑦ 10 ᑭᓗᐅᐊᑦᓂ ᑐᙶᓂᒡᓘᓐᓃᑦ. 

5. ᐱᓕᕆᐊᖃᕈᓐᓇᖕᓂᖅ 

ᐊᑭᓕᕐᓱᐃᕙᒃᑐᖅ ᐃᓅᙱᒃᑯᓂ, ᐊᖏᖃᑎᒌᒍᑎᑖᖅᑐᖅ, ᑭᒡᒐᖅᑐᐃᓪᓗᓂ ᐊᖏᕐᓯᒪᓗᓂᓗ ᖁᓪᓕᒃᑯᓐᓄᑦ 
ᓇᓗᓇᐃᕐᖢᓂᒋᓪᓗ ᑖᒃᑯᐊ ᖁᓪᓕᒃᑯᑦ ᑐᙵᓂᐊᕐᒪᑕ ᑭᒡᒐᖅᑐᐃᔨᓂ ᐊᖏᕈᑕᐅᓯᒪᔪᓪᓗ ᐃᓛᒃᑯᑦ ᑐᑭᓯᒋᐊᓚᐅᖅᑳᕋᑎᒃ:  

(a) ᐃᓚᓕᐅᔾᔭᐅᓯᒪᔪᑦ, ᓴᖅᑭᓯᒪᓪᓗᑎᒃ ᑎᑎᕋᖅᑕᐅᓯᒪᓪᓗᑎᒡᓘᓐᓃᑦ ᒪᓕᒐᖏᑎᒍᑦ ᓄᓇᕘᑉ ᐊᒻᒪᓘᓐᓃᑦ 
ᒐᕙᒪᑐᖃᖅᑯᑦ ᒪᓕᒐᖏᑎᒍᑦ ᐊᑐᖅᑐᑦ ᐃᓗᐊᓂᑦ; 

(b) ᓴᙱᓂᖃᕐᓗᓂ, ᐱᔪᓐᓇᖕᓂᖃᕐᓗᓂ ᐊᔪᙱᓪᓗᓂᓗ ᐊᖏᖃᑎᒌᖃᑕᐅᔪᓐᓇᕐᓗᓂ ᐱᓕᕆᐊᖃᕐᓗᓂᓗ 
ᐱᓕᕆᐊᒃᓴᓂᑦ ᑎᑎᕋᖅᑕᐅᓯᒪᔪᓂᑦ ᐃᓗᐊᓂᑦ; 

(c) ᐅᓇ ᐊᖏᕈᑎ ᐊᑐᖅᑐᖅ ᒪᓕᒐᑎᒍᑦ, ᑲᑎᙵᔾᔪᑕᐅᓪᓗᓂ ᒪᓕᒃᑕᐅᔭᕆᐊᓕᓪᓗ ᐱᓕᕆᐊᒃᓴᐃᑦ ᑕᒪᐃᓐᓂᒃ 
ᑎᒥᐅᔪᓂᒃ; ᐊᒻᒪᓗ 
(d) ᑭᓇᑐᐃᓐᓇᖅ ᐊᑎᓕᐅᖅᑐᖅ ᐆᒥᖓ ᐊᖏᕈᑎᒥᑦ ᐃᒻᒥᓄᑦ ᐱᔪᓐᓇᖕᓂᖅᑖᖅᑎᑕᐅᓯᒪᕗᖅ ᐊᑎᓕᐅᕈᓐᓇᕐᓗᓂ 

ᐆᒥᖓ ᐊᖏᕈᑎᒥᑦ ᐃᓗᐃᑦᑐᒥᒡᓗ ᐊᔪᙱᓐᓂᖃᕐᖢᓂ ᐱᔪᓐᓇᖕᓂᖃᖅᖢᓂᓗ ᐊᖏᐅᑎᒋᓂᐊᕐᓗᓂᐅᒃ ᑎᒥᐅᔪᖅ. 
 

6. ᐱᔪᓐᓇᕐᑐᑦ  

ᐱᔪᓐᓇᖕᓂᐊᕐᓗᓂ ᐊᖏᕈᑎᒧᑦ ᖁᓪᓕᒃᑯᓐᓂᑦ, ᐱᔪᒪᔪᖅ ᐊᑭᓕᕐᓱᐃᕙᒃᑐᖅ ᑎᑎᕋᖕᓂᐊᖅᐳᖅ ᐱᓇᔫᑎᒥᑦ ᓯᕗᓪᓕᖕᒥᑦ 
ᖁᓪᓕᒃᑯᑦ ᑕᑯᓇᔭᖅᑕᖏᑦ ᐱᔪᓐᓇᖕᒪᖔᑦ. ᖁᓪᓕᒃᑯᑦ ᐱᔭᕆᐊᖃᙱᓚᑦ ᐊᖏᖃᑎᒌᖕᓂᖕᒧᑦ ᐊᑭᓕᕐᓱᐃᔨᒧᑐᐊᖑᙱᑦᑐᖅ 
ᑎᑎᕌᓂᒃᓯᒪᓕᖅᑎᓪᓗᒍᑦ ᑎᑎᕋᕐᕕᒃᓴᒥᑦ. ᖁᓪᓕᒃᑯᑦ ᐱᔪᓐᓇᖕᓂᖃᖅᑐᑦ ᕿᐱᓗᒋᐊᒃᓴᖅ ᑲᓱᖅᓯᓂᖕᒥᑦ ᐊᑭᓕᕐᓱᐃᕙᒃᑐᒥᑦ 
ᓯᐊᒻᒪᒃᑎᕈᑎᓄᑦ ᐱᔾᔪᑎᖃᑦᑎᐊᕐᓗᑎᒃ. 

7. ᓱᓕᓂᕋᖕᓂᖅ ᑐᓴᐅᒪᔭᒃᓴᓂᑦ 

ᐊᑭᓕᕐᓱᐃᕙᒃᑐᖅ ᓱᓕᓂᕋᖅᐳᑦ ᐃᓗᐊᓃᑦᑐ ᑎᑎᕋᕐᕕᒃᓴᒥᑦ ᐱᐊᓂᒃᑕ ᐊᑭᓕᕐᓱᐃᔨᒧᑦ ᓱᓕᒻᒪᑕ ᑕᒻᒪᕐᓯᒪᓇᑎᒡᓗ ᑖᒃᑯᐊᓗ 
ᖁᓪᓕᒃᑯᑦ ᐊᑐᕐᓂᐊᕐᐸᒡᔪᑦ ᑐᓴᖅᑕᑎᒃ ᑐᑭᓯᒋᐊᒃᑲᓐᓂᙱᓪᓗᑎᒃ. 

8. ᐃᓕᔭᐅᓂᖏᑦ ᐊᑭᓕᕐᓱᐃᕙᒃᑐᑦ ᐱᖁᑎᖏᑦ 

ᐊᑭᓕᕐᓱᐃᕙᒃᑐᖅ ᓴᓇᒪᓂᖓᓂᑦ ᐋᖅᑭᒃᓱᐃᓂᐊᖅᐳᑦ, ᐃᓕᓗᒍ, ᖃᐅᔨᓴᕐᓗᒍ, ᐊᐅᓚᓪᓗᒍ, ᓴᐳᑎᓗᒍ, ᐱᒻᒪᑐᒡᓗᒍ 
ᐱᐅᓯᒋᐊᖅᐸᒡᓗᒍᓗ ᐊᑭᓕᕐᓱᐃᕙᒃᑐᑦ ᐱᖁᑎᖏᑦ ᓇᖕᒥᓂᖅ ᑮᓇᐅᔭᒥᓂᒃ ᐊᑦᑕᖕᓇᖕᓂᖓᓂᒡᓗ. ᐊᑭᓕᕐᓱᐃᕙᒃᑐᑦ 
ᐱᖁᑎᖏᑦ ᐃᓕᔭᐅᔪᓐᓇᖅᑐᑦ ᐊᑐᕐᓗᑎᒃ ᑲᓱᕐᓯᕕᖕᓂᑦ ᐊᑐᕐᑕᐅᔭᕆᐊᓕᖕᓂᑦ ᑎᑎᖅᑲᖏᓐᓂᑦ ᐱᓕᕆᕙᓪᓕᐊᔾᔪᑎᓂᒡᓗ 
ᐃᓕᐅᖅᑲᐃᓂᖕᒧᑦ ᑐᓂᔭᐅᓯᒪᔪᑦ ᖁᓪᓕᒃᑯᓐᓂᑦ. ᐅᑯᐊ ᐊᔪᕆᖅᓲᓰᑦ ᐊᑐᕐᑕᐅᓇᔭᙱᓚᑦ ᖁᓪᓕᒃᑯᓐᓂ ᑲᓱᖕᓂᐊᕐᓗᓂ 
ᐊᑭᓕᕐᓱᐃᔨ ᖁᓪᓕᒃᑯᑦ ᓯᐊᒻᒪᒃᑎᕆᔾᔪᑎᖏᓐᓄᑦ. ᖁᓪᓕᒃᑯᑦ ᑲᒪᒋᔭᖃᔾᔮᙱᓚᑦ ᓱᕋᒃᑐᓂᑦ ᐊᑭᓕᐅᕐᓱᐃᔨᐅᑉ ᐱᖁᑖᓄᑦ 
ᑖᓐᓇ ᐊᑭᓕᕐᓱᐃᔨᐅᔪᖅ ᒪᓕᒃᑲᓗᐊᖕᓂᕈᓂᑦ ᐋᒃᑲᓘᓐᓃᑦ ᑲᓱᕈᑕᐅᔾᔪᑎᒃᓴᖏᑦ ᐱᓕᕆᕙᓪᓕᐊᔾᔪᑎᓂᒡᓗ 
ᐃᓕᐅᖅᑲᐃᓂᖕᒧᑦ ᑐᓂᔭᐅᓯᒪᔪᑦ ᖁᓪᓕᒃᑯᓐᓂᑦ. 

9. ᐊᑭᓕᕐᓱᐃᕙᒃᑐᑦ ᐱᖁᑎᖏᓐᓂᑦ 

ᐊᑭᓕᕐᓱᐃᕙᒃᑐᖅ ᐃᓕᓯᓂᐊᖅᐳᑦ ᐊᑐᕐᓗᓂᓘᓐᓃᑦ ᐊᖏᖅᑕᐅᓯᒪᔪᑐᐊᓂ ᐊᑭᓕᕐᓱᐃᕙᒃᑐᑦ ᐱᖁᑎᖏᓐᓂᑦ, 
ᐊᐅᓚᓪᓗᓂᐅᒃ, ᑲᒪᒋᓗᓂᐅᒃ, ᓄᑖᕈᕆᐊᕐᓗᓂᐅᒡᓘᓐᓃᑦ ᐊᑭᓕᕐᓱᐃᕙᒃᑐᑦ ᐱᖁᑖ ᒪᓕᒃᓗᓂ ᐊᑐᖅᑕᐅᔭᕆᐊᓕᖕᓂᑦ 
ᓄᓇᕗᒻᒥᑦ ᒐᕙᒪᑐᖃᖅᑯᓐᓂᓪᓗ ᒪᓕᒐᖏᓐᓂᑦ ᐱᐅᓯᖏᓐᓂᒡᓗ, ᖁᓪᓕᒃᑯᑦ ᑲᓱᖅᑕᐅᓂᐊᕐᓗᓂ ᒪᓕᒃᑕᐅᔭᕆᐊᓖ 
ᐱᔨᑦᑎᕋᐅᑎᓪᓗ ᐱᓕᕆᐊᖑᔭᕆᐊᓖᑦ, ᐱᑕᖃᖅᐸᑦ.  

10. ᐱᔪᓐᓇᐅᑎᑦ ᐱᓕᕆᔪᓐᓇᐅᑎᓪᓗ 

ᐊᑭᓕᕐᓱᐃᔨᐅᔪᑦ ᐱᓂᐊᖅᐳᑦ, ᐃᒻᒥᓂ ᐊᑭᓕᕐᓗᓂᐅᒃ, ᑭᓱᓕᒫᑦ ᐊᖏᕆᐊᓖᑦ, ᐱᔪᓐᓇᐅᑏᑦ ᐱᓕᕆᔪᓐᓇᐅᑏᓂᒡᓗ 
ᐊᑐᖅᑕᐅᔭᕆᐊᓕᑦ ᓴᓇᔭᐅᓂᖏᓐᓄᑦ ᐃᓕᔭᐅᓂᖏᓐᓄᓪᓘᓐᓃᑦ ᐊᐅᓚᑕᐅᓂᖏᓪᓗ ᐊᑭᓕᕐᓱᐃᕙᒃᑑᑉ ᐱᖁᑎᖏᓐᓂᑦ. 

11. ᖃᐅᔨᓴᖅᑕᐅᓂᖏᑦ ᐊᑭᓕᕐᓱᐃᕙᒃᑐᑦ ᐱᖁᑎᖏᑦ 

ᐱᓇᔪᓚᐅᙱᓐᓂᖓᓂᑦ ᑲᓱᖅᑕᐅᓂᖕᒥᑦ ᖁᓪᓕᒃᑯᑦ ᓯᐊᒻᒪᒃᑎᕆᔾᔪᑎᖏᓐᓄᑦ, ᐊᑭᓕᕐᓱᐃᕙᒃᑐᖅ ᑎᑎᖅᑲᓂᑦ 
ᓴᖅᑭᑦᑎᓂᐊᖅᐳᖅ ᓈᒻᒪᒋᔭᑦ ᖁᓪᓕᒃᑯᓐᓄᑦ ᓇᓗᓇᐃᕐᓯᔪᑦ ᑖᓐᓇ ᐊᑭᓕᕐᓱᐃᕙᒃᑐᑦ ᐱᖁᑎᖏᑦ ᖃᐅᔨᓴᖅᑕᐅᓯᒪᖕᒪᑕ 
ᐱᔪᓐᓇᖕᓂᖃᖅᑐᓂᑦ ᒪᓕᑦᑎᐊᕐᖢᓂᓗ ᑕᒪᐃᓐᓂᒃ ᒐᕙᒪᑐᖃᖅᑯᑦ, ᓄᓇᕗᑦ, ᓄᓇᓕᖕᓂᓪᓗ ᓴᓇᔨᐅᔪᓂ, 
ᐊᐅᓚᑕᐅᓂᖓᓂᑦ ᓴᓇᔭᐅᕙᖕᓂᖏᓐᓂᒡᓗ ᐊᑦᑕᖕᓇᖅᑕᐃᓕᒪᓂᖕᒧᑦ ᒪᓕᒋᐊᓕᖕᓂᑦ ᐊᑐᕆᐊᓖᓪᓗ. 

12. ᖃᐅᔨᓴᖅᑕᐅᔪᖅ ᖁᓪᓕᒃᑯᓐᓄᑦ 

ᖁᓪᓕᒃᑯᑦ ᖃᐅᔨᓴᐃᔪᖕᓇᖅᑐᑦ ᐊᑭᓕᖅᓱᐃᕙᒃᑐᑦ ᐱᖁᑎᖏᓐᓂᑦ ᓈᒻᒪᒋᓕᕐᓂᐊᕐᓗᒍ ᐅᓗᕆᐊᓇᖅᑐᖅᑕᖃᙱᒻᒪᑦ ᐊᒻᒪᓗ 
ᓱᕋᐃᓂᖃᕐᓗᓂ ᐅᕝᕙᓘᓐᓃᑦ ᐱᑎᑦᑎᓗᓂ ᐊᑦᑕᕐᓇᖅᑐᖃᒋᓐᓂᐅᔪᒥᒃ ᐊᒻᒪᓗ ᐃᓗᐃᑦᑑᓕᖓᑦᑎᐊᕐᓂᖓᓐᓂᒃ ᖁᓪᓕᒃᑯᑦ 
ᐆᒻᒪᖅᑯᑎᒥᒃ ᑐᓂᐅᖅᑲᐃᔾᔪᑎᖓᓐᓄᑦ, ᖁᓪᓕᒃᑯᑦ ᐱᓕᕆᔨᖏᓐᓄᑦ ᐅᕝᕙᓘᓐᓃᑦ ᐃᓄᓗᒃᑖᓄᑦ. ᖃᐅᔨᓴᕐᓂᐊᕐᓗᒋᑦ 
ᐊᑭᓕᖅᓱᐃᕙᒃᑐᑦ ᐱᖁᑎᖏᑦ, ᖁᓪᓕᒃᑯᑦ ᓇᓗᓇᐃᖅᓯᙱᑦᑐᑦ ᐊᑭᓕᖅᑐᐃᕙᒃᑐᑦ ᐱᖁᑎᖏᑦ ᓈᒻᒪᖕᒪᑕ 
ᐱᔾᔪᑕᐅᓚᐅᖅᑐᒧᑦ ᐃᓕᔭᐅᖕᒪᑕ ᐊᒻᒪᓗ ᐱᔭᒃᓴᐅᑎᖃᔾᔮᙱᑦᑐᑦ ᐋᖅᑭᐅᒪᙱᓐᓂᖃᖅᑐᓄᑦ ᓱᕋᒃᓯᒪᔪᓄᓪᓘᓐᓃᑦ 
ᐊᑭᓕᖅᓱᐃᕙᒃᑐᑦ ᐱᖁᑎᖏᓐᓄᑦ. 

13. ᐊᓯᔾᔨᖅᑕᐅᓃᑦ ᐊᑭᓕᕐᓱᐃᕙᒃᑐᑦ ᐱᖁᑎᖏᓐᓂᑦ 

ᖁᓪᓕᒃᑯᑦ ᖃᖓᑕᐃᓐᓇᐅᓕᕌᖓᑦ ᐊᓯᔾᔩᖁᔨᖃᑦᑕᖕᓂᐊᖅᐳᑦ ᐊᑭᓕᕐᓱᐃᕙᒃᑐᓂᑦ ᐊᑭᓕᕐᓱᐃᕙᒃᑐᑦ ᐱᖁᑎᖏᓐᓂᑦ. 
ᐊᑭᓕᕐᓱᐃᕙᒃᑐᖅ ᐃᒻᒥᓂᒃ ᑲᒪᒋᓂᐊᖅᐸᐅᒃ ᐊᓯᔾᔨᕆᐊᖃᖅᐸᑦ ᐊᑲᐅᓈᖅᑐᒃᑯᑦ ᕿᓚᒻᒥᐅᔪᒃᑯᓪᓗ.  ᐊᑭᓕᕐᓱᐃᕙᒃᑐᖅ 
ᑲᒪᒋᔭᖃᖕᓂᐊᖅᑐᖅ ᐊᑭᓕᕆᐊᓕᖕᓂᑦ ᖃᓄᑐᐃᓐᓇᖅ ᐊᓯᔾᔨᕆᐊᓖᑦ, ᑕᐃᒃᑯᐊᓗ ᐊᓯᔾᔨᖁᔭᑦ ᖁᓪᓕᒃᑯᓐᓄᑦ. 
ᐊᓯᔾᔨᖅᑕᐅᔭᕆᐊᖃᑐᐃᓐᓇᕆᐊᓕᒃ ᐊᑭᓕᕐᓱᐃᕙᒃᑑᑉ ᐱᖁᑖᑦ ᐋᖅᑭᒋᐊᕈᑕᐅᓇᓱᒡᓗᓂ ᓈᒻᒪᒍᓐᓃᖅᑐᓄᑦ 
ᓴᐳᑎᓂᐊᕐᓗᒋᓪᓘᓐᓃᑦ ᖁᓪᓕᒃᑯᑦ ᓯᐊᒻᒪᒃᑎᕈᑎᖏᑦ.  

14. ᐊᓯᖏᑦ ᑲᑎᔾᔪᑕᐅᔪᑦ ᑎᑎᖅᑲᑦ 

ᐃᓚᓕᐅᑎᓪᓗᓂ ᐆᒧᖓ ᐊᖏᕈᑎᒧᑦ, ᐊᑭᓕᕐᓱᐃᕙᒃᑐᖅ ᑲᑎᙵᔾᔪᑎᖃᖕᓂᐊᕆᕗᖅ ᐊᓯᖏᓐᓄᑦ ᑲᑎᔾᔪᑕᐅᔪᓄᑦ 
ᑎᑎᖅᑲᑎᒍᑦ ᑎᑎᕋᖅᓯᒪᔪᑦ ᖁᓛᓂ 1−ᒥᑦ (ᐊᔾᔨᖏᑦ ᐊᑐᐃᓐᓇᐅᕌᓂᒃᑐᑦ ᑐᒃᓯᕌᖑᒃᐸᑕ ᖁᓪᓕᒃᑯᓪᓗ 
ᐃᑭᐊᖅᑭᕕᐊᓃᒃᑯᓪᓗᑎᒃ). 

15. ᐊᑭᓕᖅᑕᐅᓂᖅ ᓱᕋᒃᑐᓄᑦ  

ᐊᑭᓕᕐᓱᐃᕙᒃᑐᖅ ᑲᒪᒋᔭᒃᓴᖃᖅᐳᖅ ᖁᓪᓕᒃᑯᑦ ᑖᓐᓇ ᐊᑭᓕᕐᓱᐃᕙᒃᑐᑦ ᐱᖁᑖ ᐃᖏᕐᕋᑦᑎᐊᕈᓐᓃᖅᐸᑦ 
ᐊᑭᓕᕐᓱᐃᕙᒃᑐᕐᓘᓐᓃᑦ ᐊᐅᓚᑦᑎᐊᕐᓂᙱᓪᓗᓂᐅᒃ ᐊᑭᓕᕐᓱᐃᔨᐅᑉ ᐱᖁᑖᓂ ᓱᕋᒃᓗᓂᓗ ᔭᒐᑕᐅᓗᓂᓘᓐᓃᑦ ᖁᓪᓕᒃᑯᑦ 
ᓯᐊᒻᒪᒃᑎᕆᔾᔪᑎᓯᖏᑦ/ᐱᖁᑎᖏᑦ. 

16. ᓇᑲᑕᐅᓃᑦ ᐊᑭᓕᐅᕐᓱᐃᕙᒃᑐᑦ ᐱᖁᑎᖏᑦ 

ᖁᓪᓕᒃᑯᑦ ᖃᐅᔨᒍᑎᑦ ᐊᑭᓕᕐᓱᐃᕙᒃᑐᑦ ᐱᖁᑎᖏᑦ ᓱᕋᒍᑕᐅᒃᐸᑕ ᓱᕋᒍᑕᐅᑐᐃᓐᓇᕆᐊᖃᖅᐸᓪᓘᓐᓃᑦ 
ᐊᑦᑕᕐᓇᕈᑕᐅᓕᕐᓗᓂᓗ ᖁᓪᓕᒃᑯᑦ ᓯᐊᒻᒪᒃᑎᕆᔾᔪᑎᖏᓐᓄᑦ, ᖁᓪᓕᒃᑯᑦ ᐃᖅᑲᓇᐃᓇᔭᖅᑎᖏᓐᓄᑦ ᐃᓚᒋᔭᓄᓪᓘᓐᓃᑦ 
ᑭᒃᑯᑐᐃᓐᓇᖕᓄᑦ, ᖁᓪᓕᒃᑯᑦ ᑐᓴᖅᑎᑦᑎᙱᑦᑎᐊᕐᓗᑎᒃ ᐲᕐᓯᔪᓐᓇᖅᐳᑦ ᓇᑲᑦᑎᓗᑎᒡᓘᓐᓃᑦ ᐊᑭᓕᕐᓱᐃᕙᒃᑐᑦ 
ᐱᖁᑎᖏᓐᓂᑦ. ᐊᑭᓕᕐᓱᐃᔨ ᓈᓚᑦᑎᐊᕐᓂᐊᖅᐳᖅ ᖁᓪᓕᒃᑯᑦ ᐃᖅᑲᓇᐃᔭᖅᑎᖁᑎᖏᓐᓂᑦ ᑭᒡᒐᖅᑐᐃᔨᐊᓂᒡᓘᓐᓃᑦ 
ᓇᑲᑕᐅᓂᐊᕐᓗᑎ ᐊᑭᓕᕐᓱᐃᕙᒃᑑᑉ ᐱᖁᑖᓂ ᐊᑐᕈᓐᓃᕐᓗᓂᓗ ᖁᓪᓕᒃᑯᑦ ᐸᓯᔭᒃᓴᐅᓂᖏᑦ ᓱᕋᒃᑐᓄᑦ ᓇᑲᑕᐅᓂᖓᓄᑦ. 

17. ᐊᓯᖏᑦ ᓇᑲᑦᑎᔾᔪᑕᐅᔪᓐᓇᖅᑐᑦ 

ᐲᔭᐃᓇᓂ ᐊᑭᓕᕐᓱᐃᕙᒃᑑᑦ ᒪᓕᒋᐊᓕᖏᓐᓂᑦ ᒪᓕᖕᓂᐊᕐᓗᓂ ᐊᓯᖏᓐᓂᑦ ᐊᖏᕈᑎᒦᑦᑐᓂᑦ ᐊᓯᖏᓪᓗ 
ᐱᓕᕆᖃᑎᒌᖕᓂᖕᒧᑦ ᑎᑎᖅᑲᖏᓐᓂᑦ, ᖁᓪᓕᒃᑯᑦ ᓇᑲᑦᑎᔪᓐᓇᕐᐳᑦ ᐊᑭᓕᕐᓱᐃᔫᑉ ᐱᖁᑖᓂ, ᐸᓯᔭᒃᓴᐅᓇᓂ ᖃᓄᑐᐃᓐᓇᖅ, 
ᐊᓯᖏᓐᓄᑦ ᐱᔾᔪᑎᓄᑦ, ᑭᒡᓕᖃᕋᓂ, ᑲᒪᑦᑎᐊᙱᓐᓂᕐᒧᑦ ᐊᑭᓕᕐᓱᐃᕙᒃᑐᑦ ᐱᖁᑖᓂᑦ ᑭᒃᑯᓕᒫᓄᓪᓗ ᐱᔾᔪᑎᓄᑦ, ᓲᕐᓗ, 
ᑲᒪᒋᔭᖃᕐᓗᑎᒃ ᐃᓱᒫᓘᑕᐅᔪᓂᑦ ᐊᓯᖏᓐᓂᑦ ᐊᑭᓕᕐᓱᐃᕙᒃᑐᑦ ᓴᙱᓂᖏᑦᑕ ᐋᖅᑭᐅᒪᓂᖏᓐᓄᑦ.  

18. ᑐᐊᕕᖕᓇᖕᓂᖕᒧᑦ ᓇᑲᑕᑦ 

ᖁᓪᓕᒃᑯᑦ ᓇᑲᑦᑎᔪᓐᓇᖅᑐᑦ ᐊᑭᓕᕐᓱᐃᔨᒥ ᑐᐊᕕᖕᓇᖅᑐᖃᓕᖅᐸᑦ ᐅᓗᕆᐊᓇᕐᓗᓂ 
ᐅᓗᕆᐊᓇᕈᑕᐅᑐᐃᓐᓇᕆᐊᓕᖕᒥᓪᓘᓐᓃᑦ ᖁᓪᓕᒃᑯᑦ ᓯᐊᒻᒪᒃᑎᕆᔾᔪᑎᖏᓐᓄᑦ, ᖁᓪᓕᒃᑯᑦ ᐃᖅᑲᓇᐃᔭᖅᑎᖏᓐᓂᑦ, 
ᐃᓚᒋᔭᓄᓪᓘᓐᓃᑦ ᑭᒃᑯᑐᐃᓐᓇᖕᓄᑦ, ᓴᖅᑭᑦᑐᖃᖅᐸᑦ ᐱᒻᒪᑐᑦᑎᐊᕋᓱᖕᓂᖕᒥᓪᓘᓐᓃᑦ ᓯᐊᒻᒪᒃᑎᕈᑎᓂᑦ. ᐱᕕᖃᖅᑎᓪᓗᒍ, 
ᖁᓪᓕᒃᑯᑦ ᑐᓴᖅᑎᑦᑎᓂᐊᖅᐳᑦ ᐊᑭᓕᕐᓱᐃᕙᒃᑐᓂᑦ ᓇᑲᑕᐅᓚᐅᖅᑳᕋᓂ. ᖁᓪᓕᒃᑯᑦ ᐸᓯᔭᒃᓴᐅᔾᔮᙱᓚᑦ ᓱᕋᒃᑐᓄᑦ 
ᐊᑭᓕᕐᓱᐃᕙᒃᑑᑉ ᓇᑲᑕᐅᓚᐅᖕᓂᖓᓄᑦ. 

ᓇᑲᑕᐅᑎᓪᓗᒍ, ᐊᑭᓕᕐᓱᐃᕙᒃᑑᑉ ᐱᖁᑖ ᐃᓛᒃᑰᖓᓕᖕᓂᐊᕐᐳᑦ ᓇᑲᑕᐅᓗᓂᓘᓐᓃᑦ ᖁᓪᓕᒃᑯᑦ ᓯᐊᒻᒪᒃᑎᕆᔾᔪᑎᖏᓐᓂᑦ. 
ᖁᓪᓕᒃᑯᑦ ᑲᓱᖅᑕᐅᑎᑦᑎᒃᑲᓐᓂᕐᓂᐊᖅᐳᑦ, ᐱᔪᓐᓇᕐᑎᑦᑎᓗᑎᒡᓘᓐᓃᑦ ᑲᓱᖅᑕᐅᒃᑲᓐᓂᖕᓂᖕᒥᑦ ᓈᒻᒪᒍᓱᓕᖅᐸᑕ 
ᑐᐊᕕᖕᓇᕈᓐᓃᕐᓗᓂ ᐊᓯᓕᒫᖏᓪᓗ ᐊᑐᖅᑕᐅᔭᕆᐊᓕᑦ ᐊᖏᕈᑎᒥᑦ. 

19. ᐊᑭᓕᕐᓱᐃᕙᒃᑐᖅ ᓇᑲᑕᐅᑎᑦᑎᑎᓪᓗᒍ 

ᐱᔪᓐᓇᕌᖓᑦ, ᐊᑭᓕᕐᓱᐃᕙᒃᑐᖅ ᑐᓴᖅᑎᑦᑎᓂᐊᖅᐳᖅ ᖁᓪᓕᒃᑯᓐᓂᑦ ᐃᓛᒃᑰᓕᓚᐅᖅᑳᕋᓂ ᓇᑲᑕᐅᓚᐅᖅᑳᕋᓂᓘᓐᓃᑦ 
ᐊᑭᓕᕐᓱᐃᕙᒃᑐᑦ ᐱᖁᑎᖏᑦ ᓯᐊᒻᒪᖅᑎᕆᕕᖕᒥᑦ. ᓇᑲᑕᐅᓯᒪᐃᓐᓇᖕᓂᐊᓕᕈᓂ, ᐊᑭᓕᕐᓱᐃᕙᒃᑐᖅ ᐊᑭᓖᓂᐊᖅᐳᖅ 
ᖁᓪᓕᒃᑯᓐᓄᑦ ᐊᑭᓕᒫᓂᑦ, ᑭᒡᓕᖃᕋᓂ, ᐊᑮᑦ ᐲᖅᑕᐅᓂᖏᓐᓄᑦ ᖁᓪᓕᒃᑯᑦ ᐱᖁᑎᖏᓐᓂᑦ ᐊᑭᓕᕐᓱᐃᕙᒃᑑᑉ ᓄᓇᖓᓐᓂᑦ, 
ᓇᑲᑕᐅᔾᔪᑎᒋᔭᖏᑦ ᐊᑭᓕᕐᓱᐃᕙᒃᑑᑉ ᐱᖁᑖᓂᑦ. 

20. ᐊᑦᑕᑕᖅᑎᑕᐅᒃᑲᓐᓂᖕᓂᖏᑦ ᐊᑭᓕᐅᕐᓱᐃᕙᒃᑐᑦ ᐱᖁᑎᖏᑦ 

ᓇᑲᑕᐅᓕᖕᓂᖅᐸᑦ ᐊᑭᓕᕐᓱᐃᕙᒃᑐᖅ ᐃᒻᒥᓂ ᑕᐃᒪᐃᑎᓪᓗᓂᐅᒃ, ᖁᓪᓕᒃᑯᑦ ᐊᑦᑕᑕᖅᑎᑦᑎᒃᑲᓐᓂᕐᓂᐊᕐᑐᑦ, 
ᐊᑦᑕᑕᕐᑎᑦᑎᒃᑲᓐᓂᕈᓐᓇᕐᓗᑎᒡᓘᓐᓃᑦ, ᐊᑭᓕᕐᓱᐃᕙᒃᑑᑉ ᐱᖁᑖᓂ ᓯᐊᒻᒪᒃᑎᕆᔾᔪᑎᓄᑦ ᖁᓕᒃᑯᑦ ᓈᒻᒪᒍᓱᓕᖅᐸᑕ 
ᓇᑲᑕᐅᓯᒪᔭᕆᐊᖃᕈᓐᓃᕐᓗᓂ ᑖᒃᑯᐊᓗ ᖁᓪᓕᒃᑯᑦ ᓈᒻᒪᒍᒃᓯᒪᓕᕐᓗᑎᒃ ᐊᑭᓕᕐᓱᐃᕙᒃᑐᖅ 
ᖃᓄᐃᓕᐅᖅᐸᒌᖅᓯᒪᓕᖕᓂᖓᓂᑦ ᑕᐃᒪᐃᒃᑲᓐᓂᕆᐊᒃᓴᖅ ᓇᑲᑕᐅᔾᔪᑎᒋᔭᒥᓂ ᐱᔭᕆᐊᖃᖅᐸᓪᓗ, ᐱᓕᕆᖃᑎᒌᒍᑎᖏᓪᓗ 
ᖁᓪᓕᒃᑯᑦᓄ ᐋᖅᑭᐊᓂᒃᖢᓂᒋᑦ ᑕᐃᒪᐃᒃᑲᓐᓂᔾᔮᕈᓐᓃᕐᓗᓂ. ᐊᒻᒪᓗᑦᑕᐅᖅ, ᐊᑭᓕᕐᓱᐃᕙᒃᑐᖅ ᐊᑭᓖᓂᐊᖅᐳᖅ ᑕᒪᖕᒥᒃ 
ᐆᒻᒪᖅᑯᑎᓄᑦ ᐊᑭᖏᓐᓄᑦ ᕿᒥᕐᕈᔨᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᓯᒪᔪᑦ ᐃᓕᔭᐅᒃᑲᓐᓂᖕᓂᖕᒧᑦ ᐊᑭᖏᑦ ᐊᑭᓕᒐᒃᓴᓕᐊᑦ 
ᖁᓪᓕᒃᑯᓐᓄᑦ ᐊᑐᕐᐸᑦ.  

21. ᓴᙱᓂᖏᓐᓂᑦ ᐊᐅᓚᑦᑎᕖᑦ 

ᐊᑭᓕᕐᓱᐃᔪᑦ ᐊᐅᓚᑦᑎᔪᖅ ᓴᙱᓂᖏᓐᓂᑦ ᐊᑐᕈᓐᓇᖕᓂᐊᖅᐳᖅ ᐱᐅᓯᖕᓄᑦ ᐱᔨᑦᑎᕋᐅᑎᓂᑦ ᓴᙱᓂᖏᑦᑕ ᐊᕙᑖᓂ 
ᐊᔾᔨᒋᓗᓂᐅᒡᓗ ᐆᒻᒪᖅᑯᑎᓄᑦ ᐊᑕᕝᕕᐊᓄ ᐊᑭᓕᕐᓱᐃᕙᒃᑑᑉ. ᑲᑎᓯᒪᔪᑦ ᐃᓕᓯᒪᔪᑦ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᓯᐊᑦ 
ᐊᑭᓕᕐᓱᐃᕙᒃᑐᒧᑦ ᐱᖁᑖᓄᑦ ᖁᕝᕙᕈᑕᐅᔾᔮᙱᓚᖅ ᓴᙱᓂᖓᓂ ᐊᐃᑉᐸᖓᑕ ᐱᔨᑦᑎᕋᐅᑖᑕ ᐱᓕᕆᔾᔪᑖᓂ 
1−ᐳᓴᓐᑎᒥᑦ ᐊᐅᓚᔾᔪᑖᓂ ᓴᙱᓂᖓᓂᑦ. ᐱᔭᕆᐊᖃᖅᐸᑦ, ᐊᑭᓕᕐᓱᐃᓲᖅ ᐊᖅᑯᑖ ᐊᓯᐊᓄᐊᓂᐊᖅᐸᐅᒃ 
ᐊᓯᔾᔨᕐᓗᓂᐅᒡᓘᓐᓃᑦ ᐱᔨᑦᑎᕋᐅᑖ.  

22. ᑭᒡᓕᒋᔭᑦ ᐊᑐᒃᑲᓐᓂᕈᓐᓇᖅᑐᑦ ᓄᑭᓪᓚᐅᑎᓕᐊᖑᕙᒃᑐᑦ 

ᐃᓱᐊᓂ ᐊᑐᕐᓂᐊᕐᓗᑎᒃ ᓯᐊᒻᒪᒃᑎᒐᒃᓴᓂᑦ ᓄᓇᓕᖕᓂᑦ ᓴᐳᑎᓂᐊᕐᓗᒋᓪᓘᓐᓃᑦ ᖁᓪᓕᒃᑯᑦ ᓯᐊᒃᒪᒃᑎᕆᔾᔪᑎᖏᑦ, ᖁᓪᓕᒃᑯᑦ 
ᑭᒡᓕᖃᖅᑎᑦᑎᓂᐊᖅᐳᑦ ᖃᔅᓯᑎᒋᒥᑦ ᐊᑐᒃᑲᓐᓂᒐᒃᓴᓂᑦ ᐆᒻᒪᖅᑯᓯᐅᕈᓐᓇᖅᑐᑦ ᓄᑭᓪᓚᐅᑎᓂᒡᓘᓐᓃᑦ ᑖᓐᓇ 
ᐊᑭᓕᕐᓱᐃᕙᒃᑐᖅ.  

23. ᐊᑭᓕᕐᓱᐃᕙᒃᑑᑉ ᓄᓇᖁᑎᐊᓄᐊᕈᓐᓇᖕᓂᖅ 

ᐊᑭᓕᕐᓱᐃᕙᒃᑐᖅ ᐃᒡᓗᖁᑎᓂ ᐸᓚᙵᐃᑦᑎᐊᕐᓯᒪᖃᑦᑕᖕᓂᐊᖅᐸᐅᒃ ᑕᐃᒪᙵᑕᒫᑦ. ᐊᑭᓕᕐᓱᐃᕙᒃᑐᖅ 
ᐱᔪᓐᓇᖅᑎᑦᑎᓂᐊᖅᐳᖅ ᐊᒻᒪᓗ, ᓄᓇ ᐃᒡᓘᑉ ᐃᓂᒋᔮᓃᑉᐸᑦ ᓇᖕᒥᓂᖁᑎᒋᙱᒃᑯᓂᐅᒃ ᐊᑭᓕᕐᓱᐃᕙᒃᑑᑉ, 
ᓄᓇᖃᖅᑎᐅᔪᖅ ᐱᔪᓐᓇᖅᑎᑦᑎᓗᓂ, ᖁᓪᓕᒃᑯᑦ ᐃᖅᑲᓇᐃᔭᖅᑎᖁᑎᖏᓐᓂᑦ ᑭᒡᒐᖅᑐᐃᔨᖏᓐᓂᓪᓘᓐᓃᑦ 
ᐃᒡᓗᖓᓄᐊᕈᓐᓇᕐᓗᓂ ᐊᑭᓕᕐᓱᐃᕙᒃᑑᑉ ᐱᖁᑖᑕ ᐃᓂᐊᓃᑦᑐᒧᑦ ᖃᖓᑐᐃᓐᓇᑦᑎᐊᖅ.  ᐅᐸᒍᓐᓇᖅᑎᑕᐅᓂᐊᖅᐸᑦ 
ᖃᐅᔨᓴᕆᐊᕐᓗᑎᒃ, ᓇᑲᑦᑎᔭᖅᑐᕐᓗᑎᒃ ᐊᒻᒪᓗ/ᐅᕝᕙᓘᓐᓃᑦ ᖃᐅᔨᓴᕆᐊᕐᓗᑎᒃ ᐊᑭᓕᕐᓱᐃᔨᐅᑉ ᐱᖁᑖᓂ ᖃᖓᑐᐃᓐᓇᖅ 
ᑖᓐᓇ ᐊᑦᑕᖕᓇᖁᓇᒍ ᓈᒻᒪᒋᔭᒥᓪᓗ ᐊᐅᓚᖁᓪᓗᒍ ᐊᑭᓕᕐᓱᐃᔨᐅᑉ ᐱᖁᑖ, ᑕᒻᒪᕐᓯᒪᙱᑦᑐᓂᑦ ᖃᐅᔨᓴᐅᑎᖃᕐᓗᑎᓂ, 
ᓴᐳᑎᒪᖁᓪᓗᒋᑦ ᐱᓕᕆᐊᑦ, ᐱᓕᕆᓂᐊᕐᓗᓂᓘᓐᓃᑦ.   

24. ᖁᓪᓕᒃᑯᑦ ᐱᖁᑎᖏᓐᓂᑦ ᐊᑐᕈᓐᓇᖕᓂᖅ 

ᐊᑭᓕᕐᓱᐃᓕ ᐊᑐᕈᓐᓇᖅᑎᑕᐅᒍᓂ ᖁᓪᓕᒃᑯᑦ ᐱᖁᑎᖏᓐᓂᑦ, ᑖᓐᓇ ᐊᑭᓕᕐᓱᐃᕙᒃᑐᕐᓗ ᓱᕋᐃᓗᓂ ᖁᓪᓕᒃᑯᑦ ᐱᖁᑖᓂᒃ, 
ᐱᖁᑎᓂᒃ ᓯᐊᒻᒪᒃᑎᕆᔾᔪᑎᓂᒡᓘᓐᓃᑦ, ᐊᑭᓕᕐᓱᐃᕙᒃᑐᖅ ᐊᑭᓖᓂᐊᕐᐳᖅ ᐋᖅᑭᒃᑕᐅᔾᔪᑎᓂᑦ ᐱᖁᑎᒋᔭᓂᑦ ᐅᕝᕙᓘᓐᓃᑦ 
ᐱᖁᑎᒋᔭ ᐋᖅᑭᒃᑕᐅᔪᓐᓇᙱᑉᐸᑦ, ᐃᓇᖏᕐᓗᒍ ᐱᖁᑎᒋᔭᖅ. 

25. ᐊᑭᓕᕐᓯᓂᖅ 

ᖁᓪᓕᒃᑯᑦ ᐊᑭᓖᔾᔮᙱᓚᑦ ᐊᑭᓕᕐᓱᐃᔨᒧᑦ ᐆᒻᒪᖅᑯᑎᓄᑦ ᐊᑭᓕᕐᓱᐃᕙᒃᑑᑦ ᐆᒻᒪᖅᑯᓯᐊᖓᓂ ᐊᒥᐊᒃᑯᑖᖅᑎᑕᐅᖔᕐᓗᓂ 
ᐊᑭᓕᕐᓱᐃᕙᒃᑑᑉ ᐊᑭᓕᕐᓱᐃᕝᕕᐊᓄᑦ ᒪᓕᓪᓗᓂ ᐊᑭᓕᕐᓱᐃᔨᐅᑉ ᐆᒻᒪᖅᑯᓯᐊᖓᓐᓂᑦ ᐱᓕᕆᐊᕆᓗᒋᓪᓗ ᐊᑭᓕᒐᒃᓴᑦ 
ᒪᓕᒡᓗᑎᒃ ᖁᓪᓕᒃᑯᑦ ᖃᐅᔨᓴᐅᑎᙳᐊᓄᑦ ᐱᓕᕆᔾᔪᑎᓄᑦ.  

26. ᐊᑭᓕᕐᓱᐃᓂᖅ ᐋᖅᑭᐊᓂᒃᓯᒪᔪᓂᑦ ᐊᑭᓕᒐᒃᓴᓂᑦ 

ᐃᓱᒪᒋᓇᒋᑦ ᐊᑭᓕᕐᓱᐃᕙᒃᑑᑦ ᐊᑐᕐᑕᓕᒫᖏᑦ ᐊᑭᓕᒐᒃᓴᖅᑖᓇᒥᑦ 0−ᐸᒃ ᐊᒥᐊᒃᑯᖃᕐᓗᓂᓘᓐᓃᑦ, ᖁᓪᓕᒃᑯᑦ 
ᐊᑭᓕᒐᒃᓴᓕᐅᕐᓂᐊᖅᐳᑦ ᐊᑭᓕᕐᓱᐃᔨᓗ ᐋᖅᑭᒃᓯᒪᔪᒥᑦ ᑕᖅᑭᒧᑦ ᓯᐊᒻᒪᒃᑎᕆᓂᖕᒧᑦ ᐱᔨᑦᑎᕋᐅᑎᒧᑦ 
ᐊᑭᓕᒐᒃᓴᓕᐅᖅᑕᐅᓂᐊᖅ ᐊᓯᖏᓪᓗ ᐊᑭᓕᒐᒃᓴᐃᑦ ᐊᖏᖅᑕᐅᓗᑎᒃ ᐆᒻᒪᖅᑯᑎᓄᑦ ᐊᑭᖏᓐᓄᑦ ᕿᒥᕐᕈᔨᒃᑯᑦ 
ᑲᑎᒪᔨᖏᓐᓄᑦ ᒪᓕᙱᑦᑐᑦ ᐊᑐᖅᑕᐅᔪᓂ ᒪᓕᒃᖢᑎᒃ ᖃᐅᔨᓴᐅᑎᙳᐊᓄᑦ ᐱᓕᕆᐊᓄᑦ ᐊᓯᖏᓐᓄᓪᓗ 
ᐱᓕᕆᖃᑎᒌᖕᓂᖕᒧᑦ ᑎᑎᖅᑲᐃᑦ. 

27. ᐃᓕᔭᐅᓂᖓᓄᑦ ᐊᑮᑦ 

ᐊᑭᓕᕐᓱᐃᕙᒃᑐᖅ ᐊᑭᓖᓂᐊᖅᐳᖅ ᐊᑭᓪᓚᑦᑖᖏᓐᓂᑦ ᐋᖅᑭᒋᐊᖅᑕᓄᑦ ᐱᐅᓯᒋᐊᖅᑕᓄᓪᓗ ᓯᐊᒻᒪᒃᑎᕆᔾᔪᑎᓄᑦ ᓄᐃᔪᑦ 
ᐃᓕᔭᐅᓂᖓᓄᑦ ᐃᓚᓕᐅᔾᔭᐅᓂᖓᓄᓪᓗ ᐊᑭᓕᕐᓱᐃᕙᒃᑐᑦ ᐱᖁᑖᓄᑦ ᐊᑭᓪᓚᑦᑖᖓᓄᓪᓗ ᖃᐅᔨᓴᑎᙳᐊᑉ. ᖁᓪᓕᒃᑯᑦ 
ᐊᑭᓕᕐᓱᐃᕙᒃᑐᑦ ᓇᓚᐅᑦᑖᒐᓂᑦ ᐊᑭᒃᓴᓂᑦ ᑐᓂᓯᖃᑦᑕᖕᓂᐊᖅᐳᖅ, ᐱᑕᖃᖅᐸᑦ, ᓯᕗᙵᓂᑦ ᐊᑎᓕᐅᓚᐅᖅᑳᕋᓂ 
ᐊᖏᕈᒻᒥᑦ ᐆᒥᖓ.  

28. ᐊᑭᓕᒐᒃᓴᙳᖅᑎᑕᐅᔪᑦ ᐊᒻᒪᓗ ᐊᑭᐅᔪᑦ 

ᐊᑭᓕᖅᓱᐃᕙᒃᑐᖅ ᐊᑭᓖᓂᐊᖅᐳᖅ, ᐱᔭᕆᐊᖃᖅᐸᑦ, ᒫᓐᓇᐅᔪᖅ ᐊᒻᒪᓗ ᓯᕗᓂᒃᓴᒥᑦ ᐊᑭᓕᒐᒃᓴᙳᖅᑎᑕᐅᔪᓂᒃ ᐊᒻᒪᓗ 
ᐊᑭᐅᔪᓂᒃ ᐃᓚᐅᑉᓗᑎᒃ ᐊᑭᓕᒐᒃᓴᙳᖅᑎᑕᐅᔪᑦ ᐊᑐᕐᓂᖓᓐᓄᑦ ᐊᑭᓕᖅᑐᐃᔫᑉ ᐱᖁᑎᖓ ᐊᑦᑕᑕᖅᓯᒪᖕᒪᑦ ᖁᓪᓕᒃᑯᑦ 
ᐆᒻᒪᖅᑯᑎᒥᒃ ᑐᓂᐅᖅᑲᐃᔾᔪᑎᖓᓐᓄᑦ ᐋᖅᑭᒃᑕᐅᔪᖕᓇᖅᖢᓂ ᐃᓚᐅᖃᑕᐅᓂᖓᓄᑦ ᐊᑭᓕᖅᑐᐃᔫᑉ 
ᐲᖅᓯᕝᕕᐅᖅᑳᖅᑎᓪᓗᒋᑦ ᖃᐅᔨᓴᐅᑎᖓᓐᓄᑦ ᐱᓕᕆᐊᓄᑦ. 

29. ᑕᒻᒪᖅᓯᒪᔪᑦ ᐊᑭᓕᒐᒃᓴᐃᑦ 

ᐊᑭᓕᕐᓱᐃᔨ ᑕᒻᒪᖅᓯᒪᔪᓂᑦ ᐊᑭᓕᒐᒃᓴᓕᐊᓂᑦ ᑐᓂᓯᑲᐅᑎᒋᓂᐊᖅᐳᖅ ᖁᓪᓕᒃᑯᓐᓄᑦ ᐅᓪᓗᑦ 90 ᐅᖓᑖᓅᙱᑦᑐᖅ 
ᐅᓪᓗᖅ ᐱᓚᐅᖅᑎᓪᓗᓂᐅᒃ ᐊᑭᓕᒐᒃᓴᖅ. ᖁᓪᓕᒃᑯᑦ ᐊᑭᓕᕐᓱᐃᔨᓗ ᐱᓇᔪᒍᓐᓇᖕᓂᓕᒫᒥᓂᒃ ᐋᖅᑭᒐᓱᖕᓂᐊᕐᐸᔾᔪᒃ 
ᐊᑭᓕᒐᒃᓴᓄᑦ ᐊᑲᐃᓪᓕᐅᕈᑎᐅᔪᑦ.  

30. ᓇᓪᓕᐅᒃᑯᒻᒫᖅ 

ᐊᑐᖕᓂᓕᒫᖓᓐᓂᑦ ᐆᒪ ᐊᖏᕈᑎᐅᑉ, ᐊᑭᓕᕐᓱᐃᕙᒃᑐᖅ ᓇᓪᓕᐅᒃᑯᒻᒫᖃᖕᓂᐊᖅᐳᑦ ᐱᖓᔪᖓᓐᓄᑦ ᑎᒥᒧᑦ 
ᐋᓐᓂᕈᑎᐅᓇᔭᖅᑐᓄᑦ, ᐃᒻᒥᒧᑦ ᐋᓐᓂᖕᓂᖕᒧᑦ, ᐱᖁᑎᓄᓪᓗ ᓱᕋᒃᑐᓄᑦ $1,000,000.00−ᓂᑦ. ᐊᑐᓕᓚᐅᖅᑳᕋᓂ ᐅᓇ 
ᐊᖏᕈᑎ, ᐊᑭᓕᕐᓱᐃᕙᒃᑐᖅ ᑐᓂᓯᓂᐊᖅᐳᖅ ᖁᓪᓕᒃᑯᓐᓂᑦ ᐊᑐᕐᑐᒥᑦ ᓇᓗᓇᐃᒃᑯᑕᒥᑦ ᓇᓪᓕᐅᒃᑯᒻᒫᖃᐅᑎᒧᑦ.  
ᐊᑭᓕᕐᓱᐃᕙᒃᑐᖅ ᑐᓂᓯᓂᐊᖅᐳᖅ ᖁᓪᓕᒃᑯᓐᓂᑦ ᑐᓴᖅᑎᑦᑎᑲᐅᑎᒋᓗᑎᒃ ᐊᑐᕈᓐᓃᖕᓂᖓᓂ ᐊᑭᓕᕐᓱᐃᕙᒃᑑᑦ 
ᓇᓪᓕᐅᒃᑯᒻᒫᖓ ᓇᓪᓕᐅᒃᑯᒻᒫᓕᕆᔨᒃᑯᓐᓂᑦ.  

31. ᐸᓯᓯᔾᔮᙱᓐᓂᕋᖕᓂᖅ 

ᐊᑭᓕᕐᓱᐃᕙᒃᑐᖅ ᓇᓪᓕᐅᒃᑯᒻᒫᖃᖅᑎᑦᑎᓂᐊᖅᐳᖅ ᖁᓪᓕᒃᑯᓐᓂᓪᓗ ᐸᓯᔭᒃᓴᐅᑎᑦᑎᙱᓪᓗᑎᒃ 
ᐃᖅᑲᖅᑐᐃᕕᒃᑰᖅᑎᑦᑎᓇᓱᒃᐸᑕ ᖁᓪᓕᒃᑯᓐᓂᑦ ᓄᐃᔪᑦ ᐊᑭᓕᕐᓱᐃᕙᒃᑑᑉ ᐊᐅᓚᓐᓂᖓ ᐊᑭᓕᕐᓱᐃᕙᒃᑐᑦ ᐱᖁᑖᓂ 
ᐅᕝᕙᓘᓐᓃᑦ ᐊᑭᓕᕐᓱᐃᕙᒃᑐᖅ ᐊᐅᓚᒃᑯᓂ ᐸᒡᕕᓴᐃᓗᓂ ᐱᑦᑎᐊᙱᓪᓗᓂᓘᓐᓃᑦ ᖁᓪᓕᒃᑯᑦ ᐊᓯᖏᓐᓂᑦ 
ᐊᑭᓕᕐᓱᐃᕙᒃᑐᖁᑎᖏᓐᓂᑦ. 

32. ᐊᖏᕈᑎᐅᑉ ᓄᖅᑲᖅᑎᑕᐅᓂᖓ 

ᐊᑭᓕᕐᓱᐃᕙᒃᑐᖅ ᓄᖅᑲᖅᑎᑦᑐᓐᓇᖅᐹ ᐅᓇ ᐊᖏᕈᑎ ᖃᖓᑐᐃᓐᓇᖅ ᐅᓪᓗᓂ 90−ᓂᑦ ᑐᓴᐅᒪᑎᑦᑎᓗᓂ ᖁᓪᓕᒃᑯᓐᓂᑦ 
ᑎᑎᖅᑲᑎᒍᑦ. ᓄᖅᑲᖅᑎᑕᐅᓂᖓ ᐆᒪ ᐊᖏᕈᑎᐅᑉ ᐊᑦᑐᐃᓂᖃᔾᔮᙱᓚᖅ ᓇᓪᓕᐅᒃᑯᒻᒫᕆᔭᓂᑦ ᓇᓕᐊᓐᓄᑦ 
ᓴᖅᑭᓚᐅᖅᑐᑦ ᐊᑐᖅᑎᓪᓗᒍ ᐅᓇ ᐊᖏᕈᑎ ᓯᕗᙵᓂᑦ ᓄᖅᑲᖅᑎᑕᐅᖅᑳᕋᓂ ᐊᑐᕐᑕᐅᓂᐊᕋᓂᓗ ᐱᔪᓐᓇᖕᓂᕆᔭᓂᑦ 
ᓄᖅᑲᖅᑎᑦᑎᔪᓄᑦ ᒪᓕᒐᑎᒍᑦ ᐱᖁᑎᑎᒍᓪᓘᓐᓃᑦ  ᐱᓇᓱᐊᙱᓪᓗᑎᒃ ᐊᑐᐃᓐᓇᐅᑐᐃᓐᓇᕆᐊᓖᑦ, ᑭᒡᓕᖃᕋᓂ, 
ᖃᓄᐃᓕᐅᕋᓱᐊᖁᔭᐅᓇᓂ.  

ᓄᖅᑲᖅᑎᑕᐅᑎᓪᓗᒍ ᐅᓇ ᐊᖏᕈᑎ, ᐊᑭᓕᕐᓱᐃᕙᒃᑐᖅ ᓇᑲᓐᓂᐊᕐᐸᐅᒃ ᐊᑭᓕᕐᓱᐃᕙᒃᑑᑉ ᐱᖁᑖ ᖁᓪᓕᒃᑯᑦ 
ᓯᐊᒻᒪᒃᑎᕆᔾᔪᑖᓂ ᕿᓚᒻᒥᐅᔪᒃᑯᑦ ᖁᓪᓕᒃᑯᓪᓗ ᓈᒻᒪᒋᔮᑎᒍᑦ. 

33. ᐊᑐᕈᓐᓃᖅᑎᑕᐅᓂᖓ 

ᐊᖏᕈᑎ ᓄᖅᑲᖅᑎᑕᐅᓯᒪᓕᖅᑎᓪᓗᒍ ᐊᑭᓕᕐᓱᐃᕙᒃᑐᑦ ᐱᖁᑎᖏᑦ ᐊᑐᕈᓐᓃᖅᑎᑕᐅᓪᓗᓂᓗ, ᑖᒃᑯᐊᒃ 
ᐊᑐᕈᓐᓃᖅᑎᑦᑎᔪᓐᓇᖅᐳᑦ ᐲᔭᕐᓗᓂᔾᔪᒃᓗ ᐱᖁᑎᑎ ᐊᒃᑐᐊᔪᑦ ᐃᓕᔭᐅᓂᖏᓐᓄᑦ. ᑖᒃᑯᐊᒃ, ᐱᔾᔪᑎᒋᓪᓗᒍ ᑕᒪᓐᓇ, 
ᑖᒃᑯᐊᒃ ᑕᒪᖕᒥᒃ ᐊᑐᕈᓐᓇᖕᓂᐊᖅᐴᒃ ᑭᓱᓂᑦ ᐱᖃᑖᑕ ᐃᓂᐊᓂᑦ ᖃᖓᑐᐃᓐᓇᓕᒫᖅ. 

34. ᐊᑐᕈᓐᓃᖅᑎᑦᑎᓂᖅ ᐆᒻᒪᖅᑯᑎᖃᕈᓐᓇᐅᑎᒥᑦ 

ᐊᑭᓕᕐᓱᐃᕙᒃᑐᖅ ᓄᖅᑲᖅᑎᒃᑯᓂᐅᒃ ᐆᒻᒪᖅᑯᑎᒧᑦ ᐊᑭᓕᕐᓱᐃᕝᕕᐊᓂ ᖁᓪᓕᒃᑯᓐᓄ ᐃᒡᓗᒧ ᐊᑭᓕᕐᓱᐃᕙᒃᑑᑉ ᐱᖁᑖᑕ 
ᐃᓂᐊᓂᑦ, ᐅᓇ ᐊᖏᕈᑎ ᓄᖅᑲᑲᐅᑎᒋᓂᐊᖅᐳᖅ ᐅᓪᓗᖅ ᖁᓪᓕᐅᑉ ᐊᑭᓕᒐᒃᓴᓕᐊᖓᓐᓂᑦ ᑭᖑᓪᓕᖅᐹᒥᑦ. 
ᐊᑭᓕᕐᓱᐃᕙᒃᑐᖅ ᐅᒃᑯᐃᕐᓯᒍᓂ ᓄᑖᒥᑦ ᐆᒻᒪᖅᑯᑎᓄᑦ ᐊᑭᓕᕐᓱᐃᕕᒃᓴᒥᑦ ᖁᓪᓕᒃᑯᓐᓂᑦ ᐃᒡᓘᑉ ᐊᓯᐊᓄᑦ ᑖᓐᓇᓘᓐᓃᑦ 
ᐊᑭᓕᕐᓱᐃᕙᒃᑐᖅ ᐆᒻᒪᖅᑯᑎᖃᐅᑎᖄᓂᒃᑯᓂ ᖁᓪᓕᒃᑯᓐᓂᑦ ᐊᓯᐊᓄᑦ ᐃᒡᓗᒧᑦ, ᖁᓪᓕᒃᑯᑦ ᓅᑦᑎᓂᐊᖅᐳᑦ ᐊᒥᐊᒃᑯᒋᔭᓂᑦ 
ᐲᔭᖅᑕᐅᓯᒪᙱᑦᑐ ᒪᓕᒡᓗᑎᒃ ᖃᐅᔨᓴᐅᑎᙳᐊᓄᑦ ᐱᓕᕆᐊᓂᑦ ᑕᐃᒃᓱᒧᖓ ᐆᒻᒪᖅᑯᑎᓄᑦ ᐊᑭᓕᕐᓱᐃᕕᐊᓄᑦ 
ᓴᓇᓚᐅᖅᑎᓪᓗᒋᑦ ᑭᖑᓪᓕᖅᐹᒥᑦ ᐊᑭᓕᒐᒃᓴᒥᑦ.  

35. ᐊᑭᓕᕐᓱᐃᕙᒃᑑᑉ ᐱᖁᑎᖃᕈᓐᓇᐅᑖᓂᑦ ᐋᑦᑎᓂᖅ 

ᖁᓪᓕᒃᑯᑦ ᐊᑐᕈᓐᓃᖅᑎᑦᑎᓯᒪᙱᑉᐸᑕ ᖃᐅᔨᓴᐅᑎᙳᐊᓄᑦ ᐱᓕᕆᐊᓂᑦ ᓄᑖᒥᒡᓗ ᓇᖕᒥᓂᖃᖅᑎᒥᑦ/ᐃᒡᓗᖃᖅᑎᒥᑦ 
ᐊᑭᓕᕐᓱᐃᕙᒃᑑᑦ ᐱᖁᑖᑕ ᐃᓂᒋᔭᖓᓂ ᐃᓚᐅᔪᒪᒃᐸᑦ ᐃᓚᐅᔪᓐᓇᕐᓗᓂᓗ ᖁᓪᓕᒃᑯᑦ ᖃᐅᔨᓴᐅᑎᙳᐊᓄᑦ 
ᐱᓕᕆᐊᖏᓐᓄᑦ, ᖁᓪᓕᒃᑯᑦ ᐊᖏᖃᑎᒌᒍᑎᑖᕈᓐᓇᖅᑐ ᐅᑯᑎᑐᓇᖅᑎᑐᑦ ᓄᑖᒥᑦ ᓇᖕᒥᓂᖃᖅᑎᒥᑦ/ᐃᒡᓗᖃᖅᑎᒥᑦ 
ᓯᕗᕐᖓᓐᓂ ᖁᓪᓕᒃᑯᑦ ᑭᖑᓪᓕᖅᐹᒥᑦ ᐊᑭᓕᒐᒃᓴᓕᐅᓚᐅᕋᑎᒃ, ᐊᑭᓕᕐᓱᐃᕙᒃᑐᑦ ᐱᖁᑎᖏᑦ ᓇᑲᑕᐅᔭᕆᐊᖃᙱᓚᑦ 
ᖁᓪᓕᒃᑯᑦ ᓯᐊᒻᒪᒃᑎᕆᔾᔪᑎᖏᓐᓂᑦ ᓄᖅᑲᖅᑎᓪᓗᒍ ᐅᓇ ᐊᖏᕈᑎ.  

36. ᓄᖅᑲᖅᑎᑕᐅᓂᖓ ᐊᖏᕈᑎᐅᑉ ᖁᓪᓕᒃᑯᓐᓂᑦ 

ᐃᓱᒪᒋᓇᒋᑦ ᐊᓯᖏᑦ ᐊᑐᖅᑕᐅᔭᕆᐊᖃᖅᑐᑦ ᐅᕙᓂ ᐊᖏᕈᒻᒪᑦ ᓄᑲᑦᑎᓂᖕᒧᑦ, ᖁᓪᓕᒃᑯᑦ, ᐅᓪᓗᑦ 90 ᐃᓗᐊᓂᑦ 
ᑎᑎᖅᑲᑎᒍᑦ ᑐᓴᖅᑎᑦᑎᓗᑎᒃ, ᓇᑲᑦᑎᔪᓐᓇᖅᐳᑦ ᐊᑭᓕᕐᓱᐃᕙᒃᑑᑉ ᐱᖁᑖᓂ ᖃᖓᑐᐃᓐᓇ ᐃᒪᐃᑉᐸᑦ: 

(a) ᖁᓪᓕᒃᑯᑦ ᓄᖅᑲᖅᑎᑉᐸᔾᔪᒃ ᖃᐅᔨᓴᐅᑎᙳᐊᓄᑦ ᐱᓕᕆᐊᑦ; ᐅᕝᕙᓘᓐᓃᑦ 
(b) ᐊᑭᓕᕐᓱᐃᕙᒃᑐᖅ ᒪᓕᙱᒃᑯᓂ ᐱᖁᑎᓄᑦ ᐊᑐᕆᐊᓖᑦ ᒪᓕᒋᐊᓖᓪᓗ ᐋᖅᑭᒐᓂᐅᒡᓗ ᓯᖁᒥᑕᓂ ᐅᓪᓗᑦ 30 

ᐃᓗᐊᓂ ᑎᑎᕋᕐᕕᐅᓚᐅᖅᑎᓪᓗᒍ ᖁᓪᓕᒃᑯᓐᓂᑦ ᓯᖁᒥᑦᑎᓂᖓᓂᑦ. 
 

37. ᓄᖅᑲᖅᑎᑦᑎᑲᐃᓐᓇᖕᓂᖅ 

ᐊᑭᓕᕐᓱᐃᕙᒃᑐᖅ ᐃᒪᐃᔾᔮᙱᓚᖅ, ᐅᓇ ᐊᖏᕈᑎ ᓄᖅᑲᖅᑎᑕᐅᓯᒪᙱᑉᐸᑦ ᑭᓱᒧᑐᐃᓐᓇᖅ ᐱᔾᔪᑎᖃᕐᓗᓂ, 
ᐃᓚᐅᔪᓐᓇᔾᔮᙱᓚᖅ ᖁᓪᓕᒃᑯᑦ ᖃᐅᔨᓴᐅᑎᙳᐊᓄᑦ ᐱᓕᕆᐊᒃᓴᓄᑦ ᑕᖅᑭᓄᑦ 12−ᓄᑦ ᓄᖅᑲᖅᑎᑕᐅᓚᐅᖅᑎᓪᓗᒍ 
ᑭᓯᐊᓂ ᐊᑭᓕᕐᓱᐃᕙᒃᑐᖅ, ᑕᐃᒃᓱᒪᓂ ᓄᖅᑲᖅᑎᑕᐅᑎᓪᓗᒍ, ᑐᓴᖅᑎᑦᑎᒃᐸᑦ ᖁᓪᓕᒃᑯᓐᓂᑦ ᑎᑎᖅᑲᑎᒍᑦ ᓯᕗᓂᐊᓂᑦ 
ᐅᓪᓗᒥᑦ, ᓈᒻᒪᒋᔭᑦ ᑕᐃᒪᓄᑦ, ᑖᓐᓇ ᐊᑭᓕᕐᓱᐃᕙᒃᑐᖅ ᐃᓚᐅᓕᒃᑲᓐᓂᕈᓐᓇᖕᓂᖓᓂ ᖁᓪᓕᒃᑯᑦ ᖃᐅᔨᓴᐅᑎᙳᐊᑎᒍᑦ 
ᐱᓕᕆᐊᒃᓴᖏᑎᒍᑦ. 

38. ᐊᑐᖅᑐᖅ ᒪᓕᒐᑦ 

ᐅᓇ ᐊᖏᕈᑎ ᑐᑭᓯᐅᒪᔭᐅᓂᐊᖅᐳᖅ ᒪᓕᒃᑕᐅᓗᓂᓗ ᒪᓕᒡᓗᑎᒃ, ᐱᔪᓐᓇᕐᓂᕆᔭᓂᒡᓗ ᑕᒪᐃᓐᓄᒃ ᐊᐅᓚᑕᐅᓗᑎᒃ, 
ᒪᓕᒐᑎᒍᑦ ᓄᓇᕗᒻᒥᑦ ᒪᓕᒐᐃᓪᓗ ᑲᓇᑕᒥᑦ ᐊᑐᖅᑐᑦ.  

39. ᐱᔪᓐᓇᐅᑎᓂᒃ ᓴᒃᑯᑦᑎᓂᖅ  

ᑭᖑᕙᓯᖕᓂᐊᙱᓚᑦ ᐊᔪᕐᓗᓂᓘᓐᓃᑦ ᖁᓪᓕᒃᑯᑦ ᐊᑐᕐᑎᓪᓗᒋᑦ ᓇᓕᐊᓐᓂᑦ ᐱᔪᓐᓇᐅᑎᓂᒃ ᖃᓄᐃᑦᑐᓂᒡᓘᓐᓃᑦ ᓴᖅᑭᑦ 
ᓯᖁᒥᑦᑎᓂᒃᑯᑦ ᐆᒥᖓ ᐊᖏᕈᑎᒥᑦ ᐊᐅᓚᓐᓂᐊᕐᐅᖅ ᐸᓯᓯᔾᔮᓇᑎᒃ ᓇᓕᐊᓐᓂᑦ ᐱᔪᓐᓇᐅᑎᓂᒃ ᓴᖅᑭᑦ ᓯᖁᒥᑦᑎᓂᖕᓂᑦ 
ᐊᖏᕈᒻᒥᑦ ᐅᕙᙵᑦ.  

40. ᑐᓗᖅᑕᕈᑎᒃ ᐊᑐᕆᐊᓖᑦ 

ᑐᓗᖅᑕᕈᑎᖃᖅᐸᑦ ᐅᕙᓂ ᐊᑐᕆᐊᓕᖕᓂᑦ ᐊᖏᕈᒻᒥᑦ ᓇᓪᓕᐊᖕᓄᑦ ᐊᑐᕆᐊᓕᖕᓄᑦ ᐃᓚᖓᓐᓂᓪᓘᓐᓃᑦ 
ᐊᖏᕈᑎᐅᔪᓂᑦ ᑎᑎᖅᑲᓂᑦ, ᐅᓇ ᐊᖏᕈᑎ ᐋᖅᑭᒋᐊᖅᑕᐅᓂᐊᖅᐳᖅ ᒪᓕᖕᓂᐊᕐᓗᓂ ᐊᑐᕆᐊᓕᖕᓂᑦ ᐊᓯᖏᓐᓄᑦ 
ᐊᖏᕈᑎᐅᔪᓂᑦ ᑎᑎᖅᑲᓂᑦ.  

41. ᓂᕆᐅᓇᙱᑦᑐᑦ   

ᓇᓕᐊᑐᐃᓐᓇᖅ ᐃᓱᒪᒋᔭᐅᔾŋᙱᓚᑦ ᐸᓯᔭᒃᓴᐅᓗᑎᒃ ᐊᔪᓕᖅᑐᓂᑦ ᐱᓕᕆᔭᕆᐊᒃᓴᖅ ᐊᑐᕆᐊᓕᖕᓂᑦ ᐅᕙᓂ ᐊᖏᕈᒻᒪᑦ 
(ᑭᓯᐊᓂ ᐊᑭᓖᔭᕆᐊᖃᖅᐸᖕᓂᖅ) ᐊᔪᓕᕈᑕᐅᔪᑦ ᓂᕆᐅᓇᙱᑦᑐᒃᑰᖅᐸᑦ. ᓂᕈᐅᓇᙱᑦᑐᒃᑰᖅᑐᑦ ᓴᖅᑭᑐᐃᓐᓇᕆᐊᓖᑦ 
ᐊᐅᓚᑕᖕᓂᖏᓪᓗᑎᒃ ᓇᓕᐊᓐᓄᑦ ᐊᔪᓕᕈᑕᑦ ᑐᓗᕈᑕᓪᓘᓐᓃᑦ ᐊᑐᓕᖅᑎᑕᐅᓂᖓᓂ ᐆᒪ ᐊᖏᕈᑎᐅᑉ, ᑭᒡᓕᖃᕋᓂᓗ, 
ᐃᖅᑲᓇᐃᔮᓄᑦ ᐅᓚᕕᑕᑦ, ᐅᓇᑕᕐᓂᖕᓄᑦ, ᐊᑭᕋᖅᑑᑎᓂᖕᓄᑦ ᐅᓇᑕᖅᑐᒃᓴᓪᓘᓐᓃᑦ ᐃᖏᕐᕋᓂᖏᓐᓄᑦ, ᐅᐃᒪᔮᖕᓂᖕᓄᑦ, 
ᐊᑭᓴᖅᑐᖅᑐᓐᓄᑦ, ᐊᖅᓵᖅᑕᑦ ᒐᕙᒪᐅᙱᑦᑐᓄᑦ, ᒐᕙᒪᒃᑯᓪᓘᓐᓃᑦ ᐅᓚᕕᓐᓂᖏᓐᓄᑦ, ᓴᔪᒃᐱᓪᓚᖕᓄᑦ, ᐅᓕᕕᒡᔪᐊᓄᑦ, 
ᐃᑭᑦᑐᑦᓄᑦ ᓄᓇᒥᓪᓘᓐᓃᑦ ᐱᕐᕈᓗᐊᕿᓂᒃᑯᑦ, ᒐᕙᒪᐃᑦ ᑕᐅᖅᓰᔪᓐᓃᖕᓂᖏᓐᓄᑦ, ᑲᑉᐱᐊᓵᕆᓂᖕᓄᑦ 
ᐋᓐᓂᐊᕕᒡᔪᐊᖕᓂᖕᓄᓪᓘᓐᓃᑦ.  

ᓂᕆᐅᓇᙱᑦᑐᒃᑰᖅᑐᖅ ᑎᑎᖅᑲᑎᒍᑦ ᑐᓴᖅᑎᑦᑎᓂᐊᖅᐳᑦ ᓂᕆᐅᓇᙱᑦᑐᒃᑰᓕᖕᓂᖏᓐᓂᑦ 
ᐊᔪᓕᕈᑕᐅᑐᐃᓐᓇᕆᐊᓕᖕᒧᑦ ᐱᓕᕆᔭᕆᐊᒃᓴᖅ ᓇᓕᐊᖕᓂᑦ ᐊᑐᖅᑕᐅᔭᕆᐊᓕᖕᓂᑦ ᐃᓗᐊᓃᑦᑐᑦ. ᑐᓴᖅᑎᑦᑎᔾᔪᑎᑦ 

ᐃᓗᓕᖃᖕᓂᐊᖅᐳᑦ ᖃᓄᐃᓕᖕᒪᖔᑦ, ᖃᓄᖅ ᐊᑯᓂᐅᑎᒋᔪᖅ ᑕᐃᒪᐃᓐᓂᐊᕋᓱᒋᖕᒪᖔᑦ ᓂᕆᐅᒋᔭᓪᓗ 
ᐊᒃᑐᐃᓂᐅᓇᔭᖅᑐᑦ ᐆᒧᖓ ᐊᖏᕈᑎᒧᑦ. 

42. ᐊᓯᔾᔩᓂᖅ 

ᐊᓯᔾᔨᖅᑕᖅ ᐅᕙᓂ ᐊᖏᕈᒻᒥᑦ ᑎᑎᖅᑲᒥᒡᓘᓐᓃᑦ, ᑭᒡᒐᖅᑐᐃᔪᖅ ᓇᓪᓕᐅᒃᑯᒻᒫᒥᒡᓘᓐᓃᑦ ᐃᓕᓯᒪᙱᑦᑐᑦ ᐅᕙᓂ ᐊᖏᕈᒻᒥᑦ 
ᑲᑐᔾᔨᔾᔪᑕᐅᔾᔮᙱᓚᒃ ᖁᓪᓕᒃᑯᓐᓄᑦ ᑭᓯᐊᓂ ᑎᑎᕋᖅᑕᐅᓯᒪᒃᐸᑦ ᐱᔪᓐᓇᖕᓂᖃᖅᑐᒧᑦ ᖁᓪᓕᒃᑯᓐᓂᑦ. 

43. ᑎᓕᓯᓂᖅ 

ᐊᑭᓕᕐᓱᐃᕙᒃᑐᖅ ᑎᓕᓯᔾᔮᙱᓚᖅ ᐱᔪᓐᓇᐅᑎᓂᒃ ᐱᔭᕆᐊᓕᖕᓄᓪᓘᓐᓃᑦ ᐅᕙᓃᑦᑐᓂᑦ ᐊᖏᕈᒻᒥᑦ ᑕᒪᐃᓐᓂᒃ 
ᐃᓚᖓᓐᓂᒡᓘᓐᓃᑦ ᓯᕗᙵᓂᑦ ᑎᑎᖅᑲᖅᑯᑦ ᐊᖏᓚᐅᖅᑳᕋᑎᒃ ᖁᓪᓕᒃᑯᑦ, ᐊᖏᕈᑎ ᓄᖅᑲᖓᑎᑕᐅᔾᔮᙱᓚᖅ 
ᑭᖑᕙᖅᑎᑕᐅᙱᓪᓗᓂᓗ. ᖁᓪᓕᒃᑯᑦ ᐊᖏᙱᑦᑐᓐᓇᖅᑐᖅ ᑎᓕᔭᐅᔾᔪᑕᐅᔪᒪᔪᓂ ᑭᓯᐊᓂ ᑎᓕᔭᐅᔪᒪᔪᖅ ᑲᔪᓯᒃᐸᑦ, 
ᑎᑎᖅᑲᑎᒍᑦ, ᑕᒪᐃᓐᓂᒃ ᐊᑭᓕᕐᓱᐃᕙᒃᑑᑉ ᐱᔭᒃᓴᖏᓐᓂᑦ ᐃᓗᐊᓃᑦᑐᑦ ᐅᕙᓂ ᐊᖏᕈᒻᒥᑦ. ᑭᓯᐊᓂᓕ, ᖁᓪᓕᒃᑯᑦ 
ᑎᓕᓯᔪᓐᓇᖅᑐᖅ ᐊᖏᕈᒻᒪᑦ ᑕᒪᐃᓐᓂᒃ ᑎᑎᖅᑲᑎᒍᑦ ᑐᓴᖅᑎᑦᑎᓚᐅᕐᓗᓂ ᐊᑭᓕᕐᓱᐃᕙᒃᑐᒧᑦ.   

44. ᑭᖑᕕᖅᑎᒃᓴᑦ ᑎᓕᔭᓪᓗ 

ᐅᓇ ᐊᖏᕈᑎ ᐊᑐᓐᓂᐊᕐᐳ ᐊᑑᑎᖃᕐᓗᓂᓗ ᖁᓪᓕᒃᑯᓐᓂᑦ ᐊᑭᓕᕐᓱᐃᕙᒃᑐᒧᓪᓘᓐᓃᑦ ᑭᖑᕝᕕᒃᑎᖏᓐᓄᓪᓗ 
ᑎᓕᔭᐅᓯᒪᔪᓄᓪᓗ. 

45. ᑐᓴᖅᑎᑦᑎᔾᔪᑎᑦ 

ᑐᓴᖅᑎᑦᑎᔪᑎᑦ ᖃᓄᐃᑦᑐᑐᐃᓐᓇᐃᑦ, ᑎᓕᓯᐅᕆᔾᔪᑎᑦ, ᐊᖏᕈᑎᑦ, ᑐᒃᓯᕋᐅᑎᑦ ᐊᓯᖏᓪᓘᓐᓃᑦ ᑐᓴᐅᒪᔾᔪᑎᑦ 
ᐊᑐᕆᐊᓖᑦ ᐱᔪᓐᓇᖅᑕᓪᓘᓐᓃᑦ ᑐᓂᔭᕆᐊᒃᓴᖅ ᓴᖅᑭᑕᓪᓘᓐᓃᑦ ᐊᒃᑐᐊᔪᑦ ᐆᒧᖓ ᐊᖏᕈᑎᒧᑦ ᑐᓂᔭᐅᓂᐊᖅᐳᑦ 
ᑎᑎᖅᑲᒃᑯᕕᒃᑎᒍᑦ ᐊᓯᐊᒍᓪᓘᓐᓃᑦ ᓇᒃᓯᐅᑎᔾᔪᑎᒃᑯ, ᐊᑎᓕᐅᕆᐊᓕᒃᑯᑦ ᑎᑎᖅᑲᒃᑯᕕᒃᑯᑦ, ᓱᑲᑦᑐᒃᑯᑦ ᖃᕆᑕᐅᔭᒃᑯᓪᓘᓐᓃᑦ.   

ᑐᓴᖅᑎᑦᑎᔾᔪᑎᑦ ᐊᑭᓕᕐᓱᐃᕙᒃᑐᑦ ᑐᕌᖓᓂᐊᖅᐳᑦ ᐅᕗᖓ:  

       

       

       

       

        

(ᑎᑎᕐᓗᒍ ᑕᐃᒎᓯᐊ, ᑐᕌᕈᑖ, ᐃᕐᖐᓐᓇᒃᑰᕈᑖ ᓱᑲᑦᑑᑰᕈᑖᓗ).   

ᑐᓴᖅᑎᑦᑎᔾᔪᑎᑦ ᖁᓪᓕᒃᑯᓐᓄᑦ ᑐᕌᖓᓂᐊᖅᐳᑦ ᐅᕗᖓ:  

       

       

       

       

       

 

ᑐᓴᖅᑎᔾᑎᔾᔪᑎᑦ, ᑎᓕᐅᕆᔾᔪᑎᒃ, ᐊᖏᕈᑎᒃ, ᑐᑭᓯᕋᐅᑎᑦ ᐊᓯᖏᓪᓘᓐᓃᑦ ᑐᓴᐅᒪᔾᔪᑎᑎᒍᑦ ᐊᑐᕐᑕᐅᓂᐊᖅᐳᑦ ᐃᒫᒃ: 

(a) ᑎᑎᖅᑲᖅᑯᕕᒃᑎᒍᑦ ᓇᒃᓯᐅᔾᔨᔾᔪᑎᒃᑯᓪᓘᓐᓃᑦ ᐃᒻᒥᒃᑯᑦ, ᐅᓪᓗᖓᓂ ᐱᓚᐅᖅᑎᓪᓗᒍ; 
(b) ᐊᑎᓕᐅᕆᐊᓕᒃᑯᑦ ᑎᑎᖅᑲᖅᑯᕕᒃᑎᒍᑦ, ᐅᓪᓗᑦ 14−ᖓᓂᑦ ᐊᐅᓪᓚᖅᑎᑕᐅᑎᓪᓗᒍ;  
(c) ᓇᒃᓯᐅᔾᔭᑦ ᓱᑲᑦᑐᒃᑯᑦ, ᐅᓪᓗᖓᓂᑦ ᖃᔅᓯᒥᓪᓗ ᓇᒃᓯᐅᔾᔭᐅᖕᒪᑖ ᓇᒃᓯᐅᑎᔭᖓᑕ ᐅᓂᒃᑳᖓᓂᑦ; ᐊᒻᒪᓗ 
(d) ᖃᕆᑕᐅᔭᒃᑰᖅᐸᑦ, ᐅᓪᓗᖓᓂ ᖃᔅᓯᐅᓂᖓᓂᒡᓗ ᑖᓐᓇ ᑐᓴᖅᑎᑦᑎᔾᔪᑎ, ᑎᓕᐅᕆᔾᔪᑎᒃ, ᐊᖏᕈᑎᒃ, ᑐᑭᓯᕋᐅᑎᑦ 

ᐊᓯᖏᓪᓘᓐᓃᑦ ᑐᓴᐅᒪᔾᔪᑎᑎᒍᑦ ᓂᐱᓕᐅᖅᑕᑦ ᓇᒃᓯᐅᔾᔨᔪᒧᑦ ᖃᕆᑕᐅᔮᓂ ᐱᔭᐅᓪᓗᓂ ᖃᕆᑕᐅᔭᒃᑯᑦ 
ᓇᒃᓯᐅᑎᔮ. 

ᑖᒃᑯᐊᒃ ᐊᓯᔾᔩᔪᓐᓇᕐᓂᐊᕐᐴᒃ ᑐᕌᕈᑎᖏᓐᓂᑦ ᓇᒃᓯᐅᔾᔨᕕᐅᖃᑦᑕᖁᓪᓗᒋᑦ ᑐᓴᕈᑎᓂᑦ ᐊᓯᔾᔨᖅᑐᓂᑦ ᖁᓛᓃᑦᑐᑦ. 

46. ᖃᕆᑕᐅᔭᒃᑯᑦ ᑐᓴᐅᒪᖃᑦᑕᐅᑎᓂᖅ 

ᑖᒃᑯᐊ ᓇᓗᓇᐃᖅᓯᖃᑎᒌᒃᐴᒃ ᑕᒪᓐᓇ ᖃᕆᑕᐅᔭᒃᑯᑦ ᑐᓴᐅᒪᖃᑦᑕᕐᓂᖅ ᐱᐅᓗᐊᓛᙳᙱᑐᐃᓐᓇᕆᐊᖃᖕᓂᖓᓂᑦ. 
ᑖᒃᑯᐊᒃ ᑲᒪᒋᔭᖃᖕᓂᐊᖅᐴᒃ ᐊᑦᑕᖕᓇᖕᓂᖏᓐᓂᑦ ᐊᑐᕐᑎᓪᓗᒋᑦ ᖃᕆᑕᐅᔭᓂᑦ ᐃᓚᐅᓪᓗᓂ, ᑭᒡᓕᖃᕋᓂ, ᖃᕆᑕᐅᔭᑦ 
ᐅᓚᕕᑕᐅᔪᓐᓇᖕᓂᖏᓐᓂᑦ ᓇᒃᓯᐅᔾᔭᐅᑐᐃᓐᓇᕆᐊᖃᖕᓂᖏᓐᓂᒡᓗ ᐱᔪᓐᓇᖕᓂᖃᙱᑦᑐᒧᑦ, ᑐᑭᓯᔭᐅᙱᓪᓗᓂ, 
ᔭᒐᑕᐅᓗᓂ, ᑭᖑᕙᕐᓗᓂ ᐱᔭᐅᙱᑦᑎᐊᒻᒪᕆᑐᐃᓐᓇᖕᓂᖏᓐᓂᒡᓗ. ᖁᓪᓕᒃᑯᑦ ᐊᑐᕈᓐᓇᖕᓂᐊᖅᐳᑦ ᖃᕆᑕᐅᔭᒃᑯᑦ 
ᑐᓴᐅᒪᔾᔪᑎᖏᑦ ᐊᑭᓕᕐᓱᐃᔨᐅᕙᒃᑐᒧᑦ. ᑭᓯᐊᓂᓕ, ᖁᓪᓕᒃᑯᑦ ᐊᑐᕈᒪᙱᑐᐃᓐᓇᕆᐊᓖᑦ ᖃᕆᑕᐅᔭᒃᑯᑦ ᑐᓴᐅᒪᔾᔪᑎᓂᒃ 
ᑖᒃᑯᐊ ᖃᕆᑕᐅᔭᓄᑦ ᑐᓴᐅᒪᔾᔪᑎᒃ ᐊᖏᖅᑕᐅᓯᒪᙱᑉᐸᑦ, ᑕᒻᒪᕐᓯᒪᒃᐸᑦ ᑐᑭᓯᓇᙱᑉᐸᓪᓘᓐᓃᑦ. ᖁᓪᓕᒃᑯᑦ 
ᐸᓯᔭᒃᓴᐅᔾᔮᙱᓚᑦ, ᐃᖅᑲᖅᑐᐃᕕᒃᑯᑦ, ᔭᒐᑕᓄᑦ, ᓱᕋᒃᑕᓄᑦ, ᓇᓪᓕᐅᒃᑯᒻᒫᓄᑦ ᐊᑭᓕᒐᒃᓴᓄᑦ ᐊᑭᓕᕐᓱᐃᔨᐅᑉ 
ᓴᖅᑭᑕᖏᓐᓂᑦ ᖁᓪᓕᒃᑯᑦ ᐱᓕᕆᓂᖏᓐᓂᑦ ᕿᐱᓗᒃᓯᓂᖏᓐᓂᒡᓘᓐᓃᑦ ᐊᑭᓕᕐᓱᐃᕙᒃᑑᑦ ᖃᕆᑕᐅᔭᒃᑯᑦ ᑐᓴᐅᒪᓂᖏᓐᓂᑦ.  

47. ᐊᑐᓕᖅᑎᑕᐅᓂᖓ ᐊᖏᕈᑎᐅᑉ 

ᐊᑭᓕᕐᓱᐃᕙᒃᑐᖅ ᐊᑭᓕᕐᓱᐃᕝᕕᐊ ᐊᑎᖃᕈᓂ ᒪᕐᕉᖕᓂᒃ ᐊᒥᓲᓂᕐᓴᓂᒡᓗ, ᐊᑭᓕᕐᓱᐃᕕᖃᐅᖅᑐᓕᒫᑦ 
ᐊᑐᓕᖅᑎᑦᑕᕆᐊᖃᖅᐸᔾᔪᒃ ᐅᓇ ᐊᖏᕈᑎ ᐃᓚᐅᓂᐊᕐᓗᑎᒃ ᖁᓪᓕᒃᑯᑦ ᖃᐅᔨᓴᕈᑎᖏᓐᓄᑦ ᐱᓕᕆᐊᓄᑦ.  

 

ᐊᑭᓕᕐᓱᐃᕙᒃᑐᖅ ᐊᖏᖅᐳᖅ ᐃᓚᐅᓂᐊᕐᓂᕋᕐᓗᓂ ᖃᐅᔨᓴᕈᑎᖏᓐᓄᑦ ᐱᓕᕆᐊᒃᓴᕆᔭᖏᓐᓂᑦ ᐅᕙᓂ ____ (ᐅᓪᓗᖓ) 
ᐅᓪᓗᖅ       (ᑕᖅᑭᖅ)    (ᐊᕐᕌᒍᐊ) ᐊᖏᕐᓗᒋᓪᓗ ᐊᑐᕆᐊᓖᑦ 
ᒪᓕᒋᐊᓖᓪᓗ.  

 

ᐊᑭᓕᕐᓱᐃᔨᐅᑉ ᐊᑎᓕᐅᕈᓯᐊ:        

ᐊᑭᓕᕐᓱᐃᔨᐅᑉ ᐊᑎᖓ:         

 

ᐊᑭᓕᕐᓱᐃᔨᐅᑉ ᐊᑎᓕᐅᕈᓯᐊ:        

ᐊᑭᓕᕐᓱᐃᔨᐅᑉ ᐊᑎᖓ:         

 

ᐊᑭᓕᕐᓱᐃᔨᐅᑉ ᐊᑎᓕᐅᕈᓯᐊ:        

ᐊᑭᓕᕐᓱᐃᔨᐅᑉ ᐊᑎᖓ:         

 

ᐊᑭᓕᕐᓱᐃᔨᐅᑉ ᐊᑎᓕᐅᕈᓯᐊ:        

ᐊᑭᓕᕐᓱᐃᔨᐅᑉ ᐊᑎᖓ:         

 

ᐊᑭᓕᕐᓱᐃᔨᐅᑉ ᐊᑭᓕᕐᓱᒐᖓᑕ ᓇᐃᓴᐅᑖ: 

 

ᐊᑎᓕᐅᖅᑕᖅ ᐆᒧᖓ ᑭᒡᒐᖅᑐᐃᓪᓗᓂᓗ ᖁᓪᓕᒃᑯᓐᓂᑦ    (ᐅᓪᓗᖓ) ᐅᕙᓂ     
(ᑕᖅᑭᖅ)   (ᐊᕐᕌᒍ) 

 

ᐊᑎᓕᐅᕈᓯᖅ:        

ᐊᑏᑦ:         

ᑭᒡᒐᖅᑐᐃᔪᖅ:        


